Монгол Улсын Их Хурлын 2008 оны намрын ээлжит чуулганы Аюулгүй байдал, гадаад бодлогын байнгын хорооны 10 дугаар сарын 8-ны өдөр /Лхагва гараг/-ийн хуралдаан 10 цаг 05 минутад Төрийн ордны “В” танхимд эхлэв.
 
            Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав.
 
            Хуралдаанд ирвэл зохих 21 гишүүнээс 14 гишүүн ирж, 66.6 хувийн ирцтэй байв. Үүнд:
 
            Чөлөөтэй: Я.Батсуурь, Р.Гончигдорж
            Тасалсан: С.Оюун, П.Алтангэрэл, Г.Батхүү, Э.Мөнх-Очир, Ш.Сайхансамбуу
 
Нэг.Монгол Улсын 2008 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2008 оны төсвийн тухай хуульд өөрчлөлт оруулах тухай, Нийгмийн даатгалын сангийн 2008 оны төсвийн тухай хуульд өөрчлөлт оруулах тухай хуулиудын төсөл /хоёр дахь хэлэлцүүлэг/
 
Хэлэлцэж буй асуудалтай холбогдуулан Батлан хамгаалах яамны Төрийн нарийн бичгийн дарга М.Борбаатар, Зэвсэгт хүчний жанжин штабын дарга Ц.Тогоо, Тагнуулын ерөнхий газрын дэд дарга Г.Алтансүх, Санхүүгийн хэлтсийн дарга З.Шийрэв, Онцгой байдлын ерөнхий газрын дарга Ц.Амгаланбаяр, Сангийн яамны Төрийн нарийн бичгийн дарга Д.Баттөр, газрын дарга Б.Батжаргал, УИХ-ын Тамгын газрын хяналт шалгалтын хэлтсийн референт Ж.Оюунцэцэг, Аюулгүй байдал, гадаад бодлогын байнгын хорооны референт М.Элбэгдорж, М.Болормаа нарын бүрэлдэхүүнтэй ажлын хэсэг байлцав.
 
Хуулиудын төслийн талаархи танилцуулгыг Сангийн яамны төрийн нарийн бичгийн дарга Д.Баттөр танилцуулав.
 
Танилцуулгатай холбогдуулан УИХ-ын гишүүн О.Чулуунбат, Ц.Элбэгдорж, Х.Наранхүү, Ч.Хүрэлбаатар, Р.Амаржаргал нарын асуусан асуултад Сангийн сайд С.Баярцогт,  Гадаад харилцааны сайд Сү.Батболд, ажлын хэсгээс Ц.Амгаланбаяр, Д.Баттөр, М.Борбаатар, Ц.Тогоо, Б.Батжаргал, Г.Алтансүх, З.Шийрэв нар хариулж, тайлбар хийв.
 
З.Энхболд:-“Батлан хамгаалах яамны салбарт хэрэгжиж буй олон улсын байгууллагын тусламжийг улсын төсвийн орлогод бүрэн тусгаж, зардлыг нь улсын төсвийн зардалд бүрэн тусгах” гэсэн УИХ-ын гишүүн Ч.Хүрэлбаатарын санал дээр “315 сая төгрөг” гэж нэмээд хураалгах саналыг  дэмжиж байгаа гишүүд гараа өргөнө үү. 
 
Зөвшөөрсөн      10
Татгалзсан                   0
Бүгд                             10
Гишүүдийн олонхийн саналаар дэмжигдлээ.
 
Байнгын хорооноос гарах санал, дүгнэлтийг УИХ-ын гишүүн Ц.Шинэбаяр УИХ-ын чуулганы нэгдсэн хуралдаанд танилцуулахаар тогтов.
 
Уг асуудлыг 11 цаг 20 минутад хэлэлцэж дуусав.
 
Хоёр.Олон улсын хувийн эрх зүйн Гаагийн 9-р бага хурлаас 1961 оны 10 дугаар сарын 5-ны өдөр баталсан Гадаадын албан ёсны бичиг баримтыг баталгаажуулах шаардлагыг халах тухай конвенцид нэгдэн орох тухай /зөвшилцөх/
 
Хэлэлцэж буй асуудалтай холбогдуулан Гадаад харилцааны яамны Гэрээ эрх зүйн газрын захирал Ч.Баттөмөр, ажилтан Н.Анхбаяр, УИХ-ын Аюулгүй байдал, гадаад бодлогын байнгын хорооны референт М.Элбэгдорж, М.Болормаа нар байлцав.
 
Уг асуудлын талаар Гадаад харилцааны сайд Сү.Батболд танилцуулга хийв.
 
Танилцуулгатай холбогдуулан УИХ-ын гишүүн Х.Наранхүү, Ц.Элбэгдорж нарын асуусан асуултад ажлын хэсгээс Ч.Баттөмөр хариулж, тайлбар хийв.
 
З.Энхболд:-Олон улсын хувийн эрх зүйн Гаагийн 9-р бага хурлаас 1961 оны 10 дугаар сарын 5-ны өдөр баталсан Гадаадын албан ёсны бичиг баримтыг баталгаажуулах шаардлагыг халах тухай конвенцид нэгдэн орох тухай Засгийн газрын саналыг дэмжиж байгаа гишүүд гараа өргөнө үү.
 
Зөвшөөрсөн                  10
Татгалзсан                   0
Бүгд                             10
Гишүүдийн олонхийн саналаар дэмжигдлээ.
 
Уг асуудлыг 11 цаг 25 минутад хэлэлцэж дуусав.
 
Гурав.Ургамал хамгааллын тухай олон улсын конвенцид Монгол Улс нэгдэн орсныг соёрхон батлах тухай хуулийн төсөл /хэлэлцэх эсэх/
 
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, тус яамны хэлтсийн дарга Д.Галсанбуян, газрын дарга П.Баянмөнх, УИХ-ын Аюулгүй байдал, гадаад бодлогын байнгын хорооны референт М.Элбэгдорж, М.Болормаа нарын бүрэлдэхүүнтэй ажлын хэсэг байлцав.
 
Төсөл санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд Т.Бадамжунай танилцуулав.
 
Илтгэлтэй холбогдуулан УИХ-ын гишүүн Х.Наранхүүгийн асуусан асуултад ажлын хэсгээс Т.Бадамжунай, П.Баянмөнх нар хариулж, тайлбар хийв.
 
З.Энхболд:-Ургамал хамгааллын тухай олон улсын конвенцид Монгол Улс нэгдэн орсныг соёрхон батлах тухай хуулийн төслийг УИХ-ын чуулганы нэгдсэн хуралдаанд оруулж хэлэлцүүлэх саналыг дэмжиж байгаа гишүүд гараа өргөнө үү.
 
Зөвшөөрсөн                  10
Татгалзсан                   0
Бүгд                             10
Гишүүдийн олонхийн саналаар дэмжигдлээ.
 
Байнгын хорооноос гарах санал, дүгнэлтийг УИХ-ын гишүүн Х.Наранхүү УИХ-ын чуулганы нэгдсэн хуралдаанд танилцуулахаар тогтов.
 
 
Хуралдаан 11 цаг 40 минутад өндөрлөв.
 
 
 
 
 
 
Тэмдэглэлтэй танилцсан: 
 
АЮУЛГҮЙ БАЙДАЛ, ГАДААД 
БОДЛОГЫН БАЙНГЫН
ХОРООНЫ ДАРГА                                                                               З.ЭНХБОЛД
 
 
 
Тэмдэглэл хөтөлсөн:
 
ХУРАЛДААНЫ ТЭМДЭГЛЭЛ ХӨТЛӨГЧ                                    Ц.НАРАНТУЯА
 
 
 
 
 
 
 
 
 
 
 
 
 
 
 
 

 
УИХ-ЫН 2008 ОНЫ НАМРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН 
ХОРООНЫ 10 ДУГААР САРЫН 8-НЫ ӨДРИЙН
 ХУРАЛДААНЫ ДЭЛГЭРЭНГҮЙ ТЭМДЭГЛЭЛ
 
 
З.Энхболд:-Өнөөдрийн Аюулгүй байдал, гадаад бодлогын байнгын хорооны хурлын ирцийг танилцуулъя. Ирвэл зохих 21-ээс 12 ирсэн байна. Ирц хүрч байгаа учраас хурлаа нээе. Өнөөдрийн хуралдааны хэлэлцэх асуудал 3 байгаа.
 
Монгол Улсын 2008 оны Төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2008 оны төсвийн тухай хуульд өөрчлөлт оруулах тухай, Нийгмийн даатгалын Сангийн 2008 оны төсвийн тухай хуульд өөрчлөлт оруулах тухай хуулиудын төсөл, 2 дахь хэлэлцүүлэг.
 
Хоёрдугаар асуудал, Ургамал хамгааллын тухай олон улсын конвенцид Монгол Улс нэгдэн орсныг соёрхон батлах тухай хуулийн төсөл, хэлэлцэх эсэх
 
Гуравдахь асуудал, Олон улсын хувийн эрх зүйн Гаагийн 9-р бага хурлаас 1961 оны 10 сарын 5-ны өдөр баталсан Гадаадын албан ёсны бичиг баримтыг баталгаажуулах шаардлагыг халах тухай конвенцид нэгдэн орох тухай Засгийн газрын санал зөвшилцөхөөр ийм 3 асуудалтай байна.
 
Хэлэлцэх асуудал дээр өөр саналтай байгаа гишүүн байна уу? байхгүй юу? за хэлэлцэх асуудлаа батлаад гараа өргөчихье. За бүгдээрээ дэмжиж байна.
 
Эхний асуудал Төсвийн тодотголын тухай асуудал байгаа. Эхний асуудлаар ирсэн улсуудыг танилцуулъя.
 
Гадаад харилцааны сайд байхгүй байна, өнөөдөр Засгийн газрын хуралдаантай өдөр үү? Энэ сайд нар Бадамжунай сайд харагдаж байсан, бусад нь ирэх юм болов уу? Болд сайд байна, Сүхбаатарын Батболд сайд байхгүй байна. Энхмандах байна уу? Ажлын хэсэгт Энхмандах байгаа юм байна, байхгүй байна. Оч гэж хүн байна уу? Гадаад хэргийнхэн байхгүй байна. Гадаад хэргээс 4 хүн ирэх ёстой юм байна, тэр 4 ирээгүй байна. 
 
Батлан хамгаалахын сайд Болд байна. Борбаатар-Батлан хамгаалах яамны Төрийн нарийн бичгийн дарга, Тогоо-Зэвсэгт хүчний жанжин штабын дарга, Одхүү-Батлан хамгаалах яамны санхүүгийн хэлтсийн дарга, Болд-Тагнуулын ерөнхий газрын дарга, Шийрэв-Санхүүгийн хэлтсийн дарга, Өлзийсугар-Төрийн тусгай хамгаалалтын газрын санхүүгийн албаны дарга, 
 
Болдын оронд хэн ирсэн гэнээ? Дэд дарга Алтансүх. Төрийн тусгай хамгаалалтын газрын дарга Батзориг, Амгаланбаяр-Онцгой байдлын ерөнхий газрын дарга, Ганбаатар-ОБЕГ-ын Санхүү аж ахуйн үйлчилгээний газрын дарга, Оюунтунгалаг-ОБЕГ-ын санхүүгийн эдийн засаг, хэлтсийн дарга, Бадамханд-ахлах мэргэжилтэн, Амарзаяа-хэлтсийн мэргэжилтэн, Батсайхан-Улсын нөөц сэргээн босголтын газрын дарга, Баатар-нөөцийн хэлтсийн дарга, Онцгой чинь бараг танайд ажиллаж байгаа хүн үлдээгүй, бүгд ирчихсэн юм шиг байна шүү дээ. Мэргэжилтэн Амарсанаа.
 
За ийм улсууд ирэх ёстой юм байна. Ирсэн хүмүүсийг та бүхэн сая харлаа. Ингээд хэлэлцүүлгээ эхлэе. 
 
Сангийн яамнаас хэн байна? Сангийн яам байхгүй бол энэ хэлэлцүүлэг чинь явахгүй шүү дээ. Дарга нараас нь хэн нэг нь байхгүй бол болохгүй л дээ. За тэгвэл сайдыг хүлээе.
 
Гишүүд төсвийн тодотголын судалгаа танилцуулга авсан уу? Их Хурлын хяналт шалгалтын газраас хийдэг. 4 хуудас. Бүгд авсан уу? Төсөв батлагдах, тодотгол батлагдахын өмнө УИХ-ын  хяналт шалгалтын газар ийм юм байнга хийж өгдөг юм. Энэн дотроос бас асуулт асууж болно. Манай хяналт шалгалтын хэлтсийнхэн байгаа. 
 
О.Чулуунбат:-Үндсэн илтгэлийг мэдээлэл, тайлангаар бид нарт өгчихсөн байгаа юм биш үү?
 
З.Энхболд:-Албан ёсоор Сангийн яамны хэн нэгэн хүн, гэхдээ энэ Нанзаддорж шиг мэргэжилтэн биш, хэн нэгэн хүн энийг уншиж протоколд орох ёстой л доо. Хоёр яам нэг газар байгаа шүү дээ, тэр асуудлаар.
 
О.Чулуунбат:-Сангийн сайдыг иртэл Батлан хамгаалахын сайдаас асуулт асууж байж болох уу? энэ мэдээлэлтэй холбогдуулаад.
 
З.Энхболд:-Дараалал зөрчих гээд байна л даа. Тодотголоо оруулж байгаа Засгийн газар уг нь цагтаа ирвэл болох гээд байна л даа. Манай байнгын хорооны гишүүдийн ирц их сайн байна. 
 
Сангийн яамны төрийн нарийн бичгийн дарга Баттөр ирлээ. Үндсэн илтгэлээ тавихыг хүсч байна. Манай байнгын хорооны төсвийн хүрээнд Гадаад харилцааны яам, Батлан хамгаалах яам, Онцгой байдлын газар, Тагнуул энэ 4-ийн төсвийг төсөв батлахад ч хэлэлцдэг, тодотгол бол төсвийн хэлэлцүүлэгтэй ялгаагүй явдаг учраас энэ 4 байгууллага энэ талаар хэлэлцүүлэг явагдана. 
 
Д.Баттөр:-УИХ-ын эрхэм гишүүдийн болон энд хуралд ирсэн дарга нарын энэ өглөөний амар амгаланг айлтгая.
 
Монгол Улсын 2008 оны төсвийн тухай хууль батлагдсанаас хойш УИХ, Засгийн газраас гаргасан хууль, тогтоол, шийдвэрүүдийн биелэлтийг хангах, төсөвт байгууллагуудын тогтмол зардлын үнийн өсөлтийг тооцох, нэн тэргүүнд хэрэгжүүлэх шаардлагатай үр ашиг бүхий хөрөнгө оруулалтын төсөл арга хэмжээг санхүүжүүлэх, зээлээр хэрэгжиж буй төслүүдийн гүйцэтгэлд бодит үнэлэлт өгч, хүлээгдэж буй гүйцэтгэлийг тооцох зэрэг өөрчлөлтүүдийг тусгасан Монгол Улсын 2008 оны төсвийн тодотголын төслийг боловсрууллаа.
 
Монгол Улсын нэгдсэн төсвийн эхний 8 сарын гүйцэтгэлээр нийт орлого 1.4 триллионтөгрөг, нийт зарлага 1.401.8 тэрбум төгрөгний гүйцэтгэлтэй гарч, нэгдсэн төсвийн нийт тэнцэл 3.6 тэрбум төгрөгийн ашигтай гарсан боловч улсын төсвийн нийт орлого 895 тэрбум төгрөгөөр, нийт зарлага 1 триллион төгрөг буюу улсын төсвийн нийт тэнцэл 178 тэрбум төгрөгийн алдагдалтай гарч, мөн ийм хэмжээний санхүүжилтийн эх үүсвэр дутагдаж байна.
 
Монгол Улсын 2008 оны төсвийн тухай хууль батлагдсаны дараа УИХ-аар татварын хөнгөлөлт, чөлөөлөлттэй холбоотой хууль, тогтоомжийг нэлээдийг батлан гаргасан нь төсвийн орлого буурахад тодорхой хэмжээгээр нөлөөлсөн. Мөн түүнчлэн Оюутолгой, Тавантолгойн ордын бүтээн байгуулалтын ажлыг энэ оноос эхлэхээр тооцож байсан боловч энэхүү асуудал хойшилсонтой холбоотойгоор 90.3 тэрбум төгрөгийн орлого төсөвт төвлөрөх боломжгүй болсон. 
 
Үүний зэрэгцээ Монгол Улсын 2008 оны төсвийн тухай хуулийг УИХ-аар хэлэлцэх явцад 2007 оны улсын төсвийн ашгийг Монгол Улсыг хөгжүүлэх санд төвлөрүүлэхээр урьдчилан тооцож,  хөрөнгө оруулалтын төсөл арга хэмжээг санхүүжүүлэхээр баталсан боловч Монгол Улсын 2007 оны төсвийн гүйцэтгэл өнөөг хүртэл батлагдаагүй байгаагийн улмаас тус сангаас санхүүжих хөрөнгө оруулалтын төсөл арга хэмжээг улсын төсвөөс санхүүжүүлж байгаа нь алдагдалд бас нөлөөлсөн.
 
Монгол Улсын 2008 оны төсвийн тодотголын төсөлд төсвийн орлогын боломжит эх үүсвэрүүдийг бүрэн дайчлан тусгах, төсвийн зарлагыг бууруулах замаар эх үүсвэрийг чөлөөлж, тогтмол зардлын үнийн өсөлт зайлшгүй шаардлагатай нийгмийн халамжийн үйлчилгээг санхүүжүүлэх, төсвийн ерөнхийлөн захирагчдын 2008 оны батлагдсан хөрөнгө оруулалтын дүнд багтаан зохицуулалт хийх, шинэ төсөл арга хэмжээ нэмж тусгахгүй байх, хууль эрх зүйн орчны өөрчлөлт болон Засгийн газрын бодлого, хөтөлбөрийг хэрэгжүүлэх боломжийг шавхан дайчлах зэрэг зарчмуудыг баримтлан боловсрууллаа.
 
Хөрөнгө оруулалтын чиглэлээр төсвийн ерөнхийлөн захирагчдын 2008 оны батлагдсан хөрөнгө оруулалтын дүнг нэмэгдүүлэхгүй, шинэ төсөл арга хэмжээг нэмж тусгахгүй байх, зайлшгүй шаардлага гарсан тохиолдолд батлагдсан дүнд нь багтаан зохицуулах, зураг төсөл бэлэн болоогүй, тендер зарлагдаагүй, энэ онд эхлэх боломжгүй байгаа барилга байгууламжийг дараа жилийн төсөвт шилжүүлэх, мөн он дамжин хэрэгжиж байгаа 2007 онд төсөвлөгдсөн хөрөнгөө бүрэн ашиглаж чадаагүй, ажил нь хийгдсэн зарим төсөл арга хэмжээг дуусгаж санхүүжүүлэх, 2008 оны төсөвт зураг төсөвгүй тусгагдсан, УИХ-ын батлагдсан төсөвтөө багтахгүй болж байгаа төслүүдийн бодит төсөвт өртгийг нь үндэслэн 2009 оны төсвийн төсөлд шилжүүлэх зэрэг зарчмуудыг баримтлан 2008 оны хөрөнгө оруулалтын тодотголыг боловсрууллаа.
 
Энэ он гарсаар дэлхийн зах зээлд ирэх цэвэр зэсийн үнэ 8985 ам.доллар хүртэл өссөн боловч, сүүлийн үед олон улсын банк санхүүгийн зах зээлд үүсээд байгаа хямралын улмаас зэсийн үнэ 5800 хүртлээ огцом буурч, 10 сарын 6-ны өдрийн байдлаар 5649 ам.доллар болоод байна. Хэрэв энэхүү зэсийн үнийн бууралт цаашид энэ он дуусталх хугацаанд үргэлжлэхээр бол бид төсвийн тодотголд орлогыг бууруулж, түүнийг дагасан зарлагыг мөн адил бууруулахаас өөр аргагүй болохыг энд бас онцлон хэлье.
 
Засгийн газрын зүгээс нэн тэргүүнд цаг алдалгүй инфляцийн түвшинг бууруулах, бараа бүтээгдэхүүний үнийн хэт өсөлтийг саармагжуулах, төсөв мөнгөний бодлогын уялдааг сайжруулах үүднээс төсвийн хумих бодлого баримтлан, энэхүү төсвийн тодотголыг боловсруулсан. Төсвийн тодотголоор нэгдсэн төсвийн нийт орлого 282 тэрбум төгрөгөөр нэмэгдэж, 227 тэрбум төгрөгөөр буурч, энэ нь цэвэр дүнгээр 56 тэрбум төгрөгөөр орлого нэмэгдсэн. 
 
Урсгал зардал 101.9 тэрбум төгрөгөөр нэмэгдэж, 40.9 тэрбум төгрөгөөр буурч, нийт дүнгээрээ 61.7 тэрбум төгрөгөөр нэмэгдсэн байна.
 
О.Чулуунбат:-Уучлаарай, асуулт байна. Бид наэр өнөөдөр ийм ерөнхий төсвийн гүйцэтгэлийг сонсохгүй биз дээ. Энэ 4 яамтай холбогдолтой төсвөө л бид нар ярих юм байгаа биз дээ?
 
З.Энхболд:-Ерөнхий төсвөө товчхон сонсоод 4 яаман дээр голлон сонсох юм. Тэгэхээр 4 яаман дээр Сангийн яамныхан салгаж бэлдэж ирээгүй байна л даа. Ерөнхий танилцуулга чуулганы нэгдсэн хуралдаан, бусад байнгын хороон дээр явагдсан учраас товчлоод манай байнгын хороотой холбоотой 4 байгууллагын талаар тодруулга товчхон хийхийг хүсье. Сангийн яамнаас.
 
О.Чулуунбат:-Энд тараасан тайлан мэдээтэй нь холбогдуулаад бид нар Батлан хамгаалах яам, Сангийн яамнаас асуултаа асуугаад явж байвал болохгүй юу?
 
З.Энхболд:-За тэгье. Сангийн яам тусгайлан бэлдээгүй байгаа учраас илтгэл сонссон гэж үзээд одоо гишүүд Сангийн яам болон 4 байгууллагаас асуулт асууж, хариулт авах ажил эхэлж байна. Асуулттай гишүүд гараа өргөөд, асуултаа хэнд хандаж тавьж байгаагаа, ямар байгууллагад хандаж байгаагаа хэлээд явъя. Чулуунбат, Наранхүү. За асуултаа хоёр гишүүнээр таслая. Чулуунбат гишүүн.
 
О.Чулуунбат:-Нэгдүгээрт, батлан хамгаалахын төсөвтэй холбогдуулаад Сангийн яамнаас асуулт байна. Ер нь энэ батлан хамгаалахын зардал манай сүүлийн 5 жилд, 2003 оны гүйцэтгэл дээр ямар байсан юм, 2008 онд одоо энэ оруулж ирээд байгаа санал байна л даа, энэ хоёрыг харьцуулсан тоо байна уу? 
 
Энэ хооронд жишээ нь манай армийн баг бүрэлдэхүүн хэдээр өссөн юм, эсвэл техник хангамж хэдээр өссөн юм, тэр талаар бас мэдээлэл байгаа байх л даа. Энэ оруулж ирсэн мэдээлэлтэй холбогдуулаад нэг ийм асуулт байх юм. Энэ батлан хамгаалахын төсөв 60 орчим млрд төгрөг орж ирж байна л даа. 67 орчим. Энэ мэдээллээс нь харахаар зэрэг 20, 30-ын зардал нь мэдэгдэж байна, цаана нь ерөөсөө бид нарт мэдээлэхгүй байгаа 30, 40 тэрбум төгрөг байх юм, тэр юутай холбоотой юм бэ?
 
З.Энхболд:-Сангийн сайд Баярцогт нэмж ирсэн. Та хоёрын хэн нь хариулах вэ? За Баярцогт сайд.
 
С.Баярцогт:-Батлан хамгаалахын холбогдолтой зардал дээр бүхэлдээ урт хугацааны хөтөлбөр баталсан байгаа. Батлан хамгаалахын үйл ажиллагаа бол олон улсын энхийг сахиулах хүчний үйл ажиллагаанд оролцоход чиглэгдсэн ийм л хөтөлбөр дээр үндэслэж санхүүжигдэж явж байгаа. Доторх зардлуудын талаар Батлан хамгаалахынхан бол илүү хэлэх байх. Манайх орлого, зарлагын хэлтсийн дарга нараа авчирч байгаад тодруулж болно гэж хэлмээр байна.
 
Ер нь 5 байгууллага дээр нууцтай холбоотой зардал байдаг. Тэрнийг Аюулгүй байдлын Тусгай хяналтын дэд хороон дээр шууд дүнгээр нь ярьдаг учраас тэрэнтэй холбоотой бага хэмжээний зардлууд… Батлан хамгаалахын яг асуудал хариуцсан хүмүүс нь энийг тодорхой хариулж өгөх байх.
 
З.Энхболд:-Нууцтай холбоотой юм нь нэг мөрөөр явж байгаа, тэрний задаргаа Тусгай хяналтын дэд хороон дээр явж байгаа. Тэрнээс бусад нь ямар байгааг Батлан хамгаалах яамны төрийн нарийн бичгийн дарга Борбаатар хариулна.
 
М.Борбаатар:-Энэ задаргааны нэг гол хэсэгт нь зэвсэгт хүчний байгууллагыг 2015 он хүртэл хөгжүүлэх хөтөлбөрөөс 2008, 2009 онд хэрэгжүүлэх арга хэмжээний жагсаалтаар орсон хөрөнгө оруулалт байж байгаа.
 
Нөгөө нэг хэсэг нь болохоор Батлан хамгаалах салбарт улсын төсвийн хөрөнгө оруулалт 2009 онд 2008, 2009 онд хэрэгжүүлэх төсөл арга хэмжээний жагсаалт, мөн жагсаалтыг нь гаргасан, ийм жагсаалтаар гаргасан ийм хөрөнгө оруулалтууд энд багтаж байгаа юм. Хэрвээ шаардлагатай гэж үзвэл би жагсаалтыг нь тийм юм тэнд байгуулна, тийм юм тэгж хийхэд төчнөөн сая төгрөг гэдгээр нь хэлэх жагсаалт нь энд байгаа. Энийг нь бид Сангийн яаманд энэ чигээр нь хүргүүлчихсэн юм.
 
З.Энхболд:-Чулуунбат гишүүн зөвхөн хөрөнгө оруулалт асуугаагүй. Нийт төсвийн чинь задаргаа ер нь ямаршуу байгаа юм бэ гэж асуугаад байна. Хөрөнгө оруулалт нь тэд, урсгал зардал ньтэд, энхийг сахиулахтай холбоотой нь тэд гэдэг ийм хэдхэн тоо хэлчих гээд байна шүү дээ. Хэдэн арван хуудас юм хэрэггүй.
 
М.Борбаатар:-Урсгал зардлын талаар 111.2 сая, хэрэгжүүлэх ажлын хүрээнд бараа үйлчилгээний болон бусад зардлууд гэж төлөвлөлтөөрөө мөн Зэвсэгт хүчний байгууллагыг 2015 он хүртэл хөгжүүлэх хөтөлбөрийнхөө дагуу 6.6 тэрбум төгрөг явж байгаа юм.
 
Хөрөнгө оруулалтынх нь хувьд 15.3 тэрбум төгрөг явж байгаа. Ийм л хоёр гол тоо байж байгаа. 
 
З.Энхболд:-Үлдэж байгаа 22 нь юу вэ гэж асууж байна.
 
М.Борбаатар:-Нийт юмныхаа урсгал зардлын аваад үзэх юм бол 58 тэрбум төгрөг. Урсгал зардлынх нь өнөөдрийн зарцуулах юмнууд 58 тэрбум төгрөг. 
 
О.Чулуунбат:-Би 5 жилтэй харьцуулсан тоо асуусан шүү дээ,тэрний тоо байх уу? 2003 оны танай нийт төсөв хэд байсан, одоо 2008 онд. Тэгээд армийн баг бүрэлдэхүүн энэ хооронд хэр нэмэгдсэн бэ? Хэрэв тэр нэмэгдээгүй бол сул хөрөнгө оруулалт, сул техник, шинэ зэвсэг худалдан авахад л зориулагдаж байна гэж ойлгож байгаа байхгүй юу, би тэр талаар мэдээлэл сонсох гэсэн юм.
 
З.Энхболд:-Харьцуулсан судалгаа яам хэлэх үү, Сангийн яам хэлэх үү? За жанжин штабын дарга Тогоо.
 
Ц.Тогоо:-Би батлан хамгаалах төсөвтэй холбоотой асуудлаар ерөнхий хэмжээсээр ийм л ерөнхий дүр төрх гардаг л даа. Юуны өмнө нэгдүгээрт, 2000 оны эхэнд дотоодын нийт бүтээгдэхүүний 1.1 орчим хувьтай байсан. Өнөөдрийн байдлаар 1.5 болсон. Үндсэндээ 1.4 зууны хэдтэй байгаа. Тэгэхээр энэ бол үндсэндээ бараг өсөлт байхгүй шахуу болчихоод байгаа юм. Ер нь батлан хамгаалах төсвийг бүхэлд нь авч үзэх юм бол 90 орчим хувь нь хэрэглээний төсөв. Энэ нь ухаандаа цалин, хүнс, хувцас, шатахуун гэсэн ийм зардал байгаа. Тэгэхээр хөрөнгө оруулалтын зардал бол өнгөрсөн жил л жаахан нэмэгдсэн л дээ. Өнгөрсөн жил 15 орчим тэрбум төгрөг болсон юм. Энэ нь Монгол Улсыг хөгжүүлэх сан ороод. Тэрнээс урьд нь хөрөнгө оруулалт зарим жил 600-800 сая,  хамгийн дээд тал нь 2.6 тэрбум орчим төгрөг л байсан. Хөрөнгө оруулалт нэмэгдэхгүй. 
 
Энэ бол шууд утгаараа бол хөгжлийн төсөв биш ерөөсөө л идэж уухад зориулсан ийм төсөв л яваад байгаа. Өнгөрсөн жил ер нь зэвсэгт хүчний бүрэлдэхүүн тооны хувьд бол өсөөгүй. Ерөөсөө өсөөгүй. УИХ-аар тайван цагт зэвсэгт хүчинд алба хаах бүрэлдэхүүний тооны дээд хязгаарыг тогтоох асуудал одоо яригдаж байгаа. Тэнд тоог нь тогтоож өгнө. Ер нь одоо байгаа тайван цагийн орон тоондоо багтааж бид өнгөрсөн жилүүдэд энхийг сахиулах ажиллагааны зориулалтын нэг ангийг шинээр байгуулсан. Энэ нь Дарханд байгаа 330-р анги. Өнөөдөр тэр анги бол үндсэндээ байнгын бүрэлдэхүүнийхээ 40 орчим хувьтай байгаа. Энэ ангийг бид нар олон улсын жишигт нийцсэн анги болгох зорилгоор 850 хүний бүрэлдэхүүнтэй анги байгуулахаар одоо 40 орчим хувийг нь авчихаад байна. 
 
Дээр нь олон улсын энхийг сахиулах үйл ажиллагаанд оролцдог 150-р анги, олон улсын терроризмын эсрэг тэмцэх үүрэг бүхий 84-р ангиудыг олон улсын жишигт хүргэж, хүний тоог нь 850 болгосон. Энэ хүрээнд зэвсэгт хүчинд алба хааж байгаа бүрэлдэхүүний тайван цагийн орон тоо 67 орчим хувьтай байдаг болсон бол одоо 74 орчим хувьтай байгаа. Анги бол шинээр байгуулагдсан ангид хөрөнгө оруулалтын чиглэлээр ихэвчлэн урсгал зардлын чиглэлээр хийгдсэн ажлууд бий. Ийм байдалтай байгаа. Ер нь олон улсын жишиг гэж ярих юм бол өөр л дөө. Энийг та бүгд мэдэж байгаа байх. Дотоодын  нийт бүтээгдэхүүний 1.8-аас 2.5 орчим хувьтай байдаг. Бид энэнд хүрч чадаагүй байгаа. 
 
Зэвсэглэл техник шинэчлэх асуудал бол туйлын хүндрэлтэй явагдаж байна. Өнгөрсөн жил бид зөвхөн Монгол Улсын Засгийн газрын шийдвэр, УИХ-ын шийдэж өгснөөр 2 вертолет авсан, 17 орчим тэрбум төгрөг. Энэ бол сүүлийн 30 жилд хийгдэж байгаа хамгийн том хөрөнгө оруулалт. Гадаадаас бид нар тусламжаар зохих хэмжээгээр авдаг. Энхийг сахиулах үйл ажиллагаанд оролцож байгаа бүрэлдэхүүн бол нэг удаагийн ээлж нь гэхэд 1.5-аас 2 сая орчим төгрөгийн нөхөн олговорыг Монгол Улсын Засгийн газарт, төсөвт оруулж ирж байгаа юм. Энэ мөнгө бол эргээд зэвсэгт хүчнийг  хөгжүүлэхэд зарцуулагдаж байгаа. Энэ маань харин сүүлийн жилүүдэд овоо нэмэр болж байгаа. Тэнд байгаа цэрэг өөрөө мөнгө авч байгаа, тэнд явсан буу, танк, бүх зэвсэглэл бүгдээрээ нөхөн төлбөр авч байгаа. Иймэрхүү байдалтай л байгаа.
 
Тэгээд ерөнхий утгаараа бол нэг их тийм өсөөд жигтэйхэн том болчихсон юм байхгүй. Эзлэх хэмжээ 0 аравны хэд дотроо явж байгаа гэсэн ийм л тоо хэлж болох байна.
 
З.Энхболд:-Элбэгдорж гишүүн
 
Ц.Элбэгдорж:-Нэмж асуух. Батлан хамгаалах яамны олон улсын байгууллага, Батлан хамгаалах яам,тэгээд бусад улс орнуудтай харилцаж төсөл хөтөлбөр хэрэгжүүлдэг, энхийг сахиулах үйл ажиллагаанд оролцож хэрэгжүүлдэг шүү дээ. Тэрний санхүүжилтийн төсөвтөө орж байна уу, аль эсвэл орохгүй бол хаанаа хяналт тавьж яаж явдаг юм, ер нь ямар хэмжээний юм 2008 онд хэрэгжсэн бэ? Энэ талаар тоо баримт хэлэх үү?
 
Ц.Тогоо:-Тэгэхээр гадаад орнуудаас ирж байгаа тусламж бол мөнгөн хэлбэрээр ирдэггүй. НҮБ-аас ирж байгаа нөхөн төлбөр бол мөнгөн хэлбэрээр ирээд Монгол Улсын Сангийн яаманд, төсөвт ордог. Засгийн газрын шийдвэрээр тэрнийг юунд зарцуулах вэ гэдэг. Жишээлбэл, цэргийн албан хаагчдын байр барихад тэднийг нь, тийм шинэ зэвсэглэл юмуу тийм юм авахад тэдийг нь гэж зарцуулагддаг тийм шийдвэр гардаг. АНУ-аас сүүлийн жилүүдэд Бушийн айлчлалын үеэр яригдаж байсан 11 сая долларын тусламж дээр нэмэгдээд нийтдээ 7.8 сая доллар нэмэгдсэн юм. АНУ-аас үндсэндээ өнөөдрийн байдлаар зөвхэн 2008 онд бид нар АНУ-ын тусламжтайгаар 4.5 сая долларын үнэтэй 2-р шатны эмнэлэг хүлээж аваад байна. 
 
Дөнгөж 2 хоногийн өмнө үндсэндээ 3 сая долларын энхийг сахиулах үйл ажиллагааны 330-р ангид зориулсан холбооны хэрэгслийг хүлээж аваад байна. Энхийг сахиулах үйл ажиллагааны олон улсын сургалтын төв дээр энэ жил нийтдээ 1.4 сая долларын тусламжийн ажил хийгдэж байгаа. Ийм байдлаар хийгдэж байгаа, энэ бол дандаа зэвсэглэл, холбооны техник хэрэгсэл юмуу, эсвэл эмнэлэг юмуу, эсвэл барилга заслаа гэхэд эд нар өөрсдөө ирээд, үзээд, тэгээд өөрсдөө тендер шалгаруулаад ихэвчлэн Солонгосын юмуу, тэр чиглэлийн барилгын компаниудыг шалгаруулж засварын ажил хийлгэдэг ийм байдалтай байгаа.
 
Дээр нь Хятадаас жил болгон 8 сая орчим юанийн, өөрөөр хэлбэл 1 сая орчим долларын тусламж авдаг, энэ жил 14 сая юанийн тусламж өгөхөөр гарын үсэг зурсан. Одоогоор авагдаагүй байгаа. Түрүүчийн авсан нь ихэвчлэн цэргийн албан хаагчдын нийгмийн асуудлыг шийдвэрлэхэд чиглэгдэж явдаг. Энүүгээр нь барилга, хот хөдөөгийн ангиудын барилга, орон сууц гэх мэтчилэнгийн ажил хийгддэг. Турк улсаас нийтдээ 864 мянган долларын тусламж өгөгдсөн. Өнөөдрийг хүртэл бид нар авч чадаагүй байна. Сая Турктэй хийсэн сургуулийн үеэр 2 рейсээр ирэх байсан боловч ОХУ-аас Туркийн онгоцыг нутаг дээгүүрээ гаргаагүй учраас энэ сургууль хойшлогдоод тусламжийн асуудал ирж чадаагүй байгаа. 
 
Бусад орноос бол жижиг, сажиг юм ирдэг. Жишээлбэл, Солонгосоос холбооны хуучин хэрэгсэл, Германаас ойр зуурын энхийг сахиулах үйл ажиллагааны хэрэгсэл гэх мэтчилэнгийн юм. Хамгийн тоймтой нь Америк, Хятад, дээр нь ОХУ-тай 5 сая долларын зэвсэг техникийн тусламж үзүүлэх тухай хэлэлцээр хийгдээд 2.5 сая долларынх нь ирчихсэн. Одоо 2.5 саяынх нь үндсэндээ хэлэлцээрт гарын үсэг зурагдчихсан, 2009 онд багтаж ирнэ. Тусламжаар үндсэндээ 120 сая орчим долларын зэвсэг техник өгөхөөр Оросын талтай хэлэлцээр хийгдчихсэн байгаа.
 
Ц.Тогоо:-2003 оны асуудлаар би нэмээд нэг тоо хэлчихье. 2003 онд бол манай төсөв 17 тэрбум байсан, 2007 онд 42 тэрбум болсон, 2008 онд бол 58 гээд, 61-ээр явж байгаа.
 
О.Чулуунбат:-Би нэг юм тодруулчихъя. Тэгэхээр 61. Энэ өгсөн мэдээллээр 67 орчмын зарлагатай байна шүү дээ. Батлан  хамгаалах яам ер нь өөрөө орлого олох ямар эх үүсвэр байна. Энхийг сахиулах тэр журмаар зарим мөнгөн орлого тал дээр ирдэг юм байна. Зарлага тал дээр армиас хөдөлмөрийн насны залуучуудтай шүү дээ, өөрсдөө орлого олох бололцоо байдаг уу? олдог уу?
 
Ц.Тогоо:-Батлан хамгаалах яамны хувьд бол орлого олох бололцоо бага л даа. Улсын бүтээн байгуулалтын ажилд Монгол Улсын Ерөнхийлөгчийн зөвшөөрлөөр ротоос ирж бүрэлдэхүүн орох боломжтой байдаг. Жишээлбэл, бид шилэн кабель тавих ч гэдэг юмуу, иймэрхүү арга хэмжээнд оролцож байсан. Мөн Мянганы зам дээр Хөтөлд дэлбэлж, сэтлэх инженерийн арга хэмжээний ажилд орж 720 сая төгрөг олж байсан тийм юм байдаг. 
 
Ер нь тендер гэдэг юмаар манай орох гэсэн арга хэмжээ Батлан хамгаалах салбарын зэвсэгт хүчний цэрэг, байлдагч нарыг оруулах арга хэмжээ хаагдчихаад бидэнд тендер зарлах эрх байхгүй учраас тийм юманд оролцох боломж байхгүй. Аль нэгэн байгууллага санал тавибал бид Ерөнхийлөгчийн зөвшөөрлийн дагуу оролцох ийм л эрхтэйгээр явж байдаг, өөр юм байхгүй.
 
З.Энхболд:-Наранхүү гишүүн асуултаа асууя.
 
Х.Наранхүү:-Хоёр зүйл тодруулах гэсэн юм. Нэгдүгээрт, ерөнхийлөн захирагчийн хувьд Батлан хамгаалах яамны төсөвт зардал бараг 90 хувийн хэмнэлттэй гээд биччихсэн байх юм. Тэгэхээр 5, 10 хувийн хэмнэлт бол сайн гэж ярих байх, 90 хувь хэмнэчихээр зэрэг энэ ямар юм болж байгаа юм бол, юу яаж хэмнэхээрээ ингэсэн юм бол? энийг нэгдүгээрт тодруулж өгөөч. 
 
Ц.Тогоо:-Наранхүү гишүүний асуултанд манайд тийм хэмнэлт байхгүй. Байх ч үндэс байхгүй. Алдаа байхаа.
 
Х.Наранхүү:-Тэгвэл зөв бичье. Хоёрдугаарт, газрын төлбөр гэдэгдээр бас бараг 50 хувийн хэмнэлттэй шахуу, ухаандаа тэгж л тодотгосон байна л даа, энэ ямар учиртай юм бол? Энийг нэг тодруулж өгөх үү?
 
Ц.Тогоо:-Газрын төлбөртэй холбоотой асуудлаар өнгөрсөн жил зохих хэмжээний хэмнэлт гарсан юм. Тэр хэмнэлтийг үндэслээд энэ жил Сангийн яамнаас 220 хэдэн сая төгрөг хассан байна лээ. Тэгэхээр энэ газрын төлбөр гэдэг бол үндсэндээ тусгай хэрэгцээний газар УИХ-аар батлагдаж олгодог газар л даа. Бид энэ дээр аймаг, орон нутаг дээр байгаа цэргийн анги байгууллагуудын төсөв хүндрэлтэй байдаг гэдэг шалтгаанаар тэр болгон гүйцэд төлж, тэр болгон бүрэн өгч байгаагүй юм. Нэгдүгээрт.
 
Хоёрдугаарт, өнгөрсөн жил УИХ-д одоо өргөн барьчихаад байгаа тусгай хэрэгцээний газраас татан буугдсан ангиудын газруудыг хассан юм. Өөрөөр хэлбэл, хуучин барилгын цэргийн нэлээн ангиуд татан буугдсан. Тэр газруудыг тусгай хэрэгцээний газраас гаргаад тэгээд зохих байгууллагуудад шилжүүлсэн. Энэ газруудын төлбөр өнгөрсөн жилийн төсөвт суусан байсан. Тэр нь энэ жил хэмнэлт болж гарч ирж байгаа. Ийм л хоёр шалтгаантай.
 
З.Энхболд:-Асуулттай гишүүд асуултаа асууж дууслаа. Одоо Байнгын хорооны гишүүд санал гаргах ажил явагдана. Саналыг бичгээр саналын бланкан дээр гаргана. Саналтай гишүүд байна уу? Төсвийн тодотголын тодорхой асуудлын талаар. Бүх 4 байгууллагын хувьд. Наранхүү гишүүнд хүргээд өгчих. Өөр. Элбэгдорж гишүүн.
 
Ц.Элбэгдорж:-4 байгууллагын удирдлагуудаас төсвийн тодотгол дээр Их Хурлын гишүүдэд хандаж хэлэхээр, хасагдсан, танагдсан тийм санал байгаа юу гэдгийг асуумаар байгаа юм л даа. Энэ улсуудад ямар санаа оноо байна гэдгийг, ийм зүйл байдаг юм болов уу энэ улсуудад. Сайд нь байна, Гадаад харилцааны яам, тэгээд 4-хөн газар л байгаа шүү дээ.
 
З.Энхболд:-Горимын саналаар танилцуулга хийлгүүлэх үү, гишүүд ээ?
 
Барбазар:-Манайх сая төсвийн тодотголоор хоёр өөрчлөлт орсон юм. Нэг нь хөрөнгө оруулалт дээр Хөх хотод барих барилгын санхүүжилтийг Астанагийн хөрөнгө оруулалт руу шилжүүлсэн. 500 сая. 
 
Хоёрт нь, цалингийн эхний 8 сарын хэмнэлтийг шууд төсвийн тодотголоор хураах ийм хоёр тодотгол орсон. Энэ хоёр дээр бол манайхаас эсрэг санал байхгүй. 
 
Ц.Элбэгдорж:-Засгийн газар дээр яриад ойлголцчихсон юм байна шүү дээ. 
 
З.Энхболд:-Батлан хамгаалах
 
Ц.Тогоо:-Нэгдүгээрт, Засгийн газрын тогтоол гарсан юм. Одоогоор бид нар яг олж харахгүй байгаа нэг асуудал бол …
 
Ч.Хүрэлбаатар:-Уучлаарай, би Элбэгдорж даргын асуултанд хариулъя, Гадаад хэргийн яам. Цахилгаан дулааны үнийн өөрчлөлт, бензиний үнийн өөрчлөлттэй холбоотой зардлаа урсгал зардлаа тодотгоогүй юмуу? Танайх
 
Барбазар:-Нэг ёсондоо манайх чинь гэрэл, цахилгаан дээр бол 25 сая төгрөг, түлш халаалт дээр 96 сая төгрөг, бохир цэвэр усны зардал дээр 14 сая төгрөгөөр тодотгож нэмэгдсэн байгаа.
 
Ч.Хүрэлбаатар:-Тодотгосон өөр зардал байгаа юу?
 
Барбазар:-Яг манайх чинь ерөөсөө 6 төрлийн юм. Сая 2-ыг хэлсэн шүү дээ. Цалингийн хэмнэлт орчихсон, хөрөнгө оруулалтын өөрчлөлт орчихсон, гэрэл цахилгаан гэж байгаа тэрэн дээр 25 сая, түлш халаалт дээр 96 сая, цэвэр бохир усан дээр 14 сая төгрөгөөр тодотгол орсон. Мөн олон улсын гишүүний татвар дээр хуучин Үйлдвэр, худалдааны яаманд байхад нь гадаадтай эдийн засгийн хамтын ажиллагааны газар олон улсын гишүүний татварыг 38 сая төгрөгөөр тодотгох тухай санал оруулсан. Энийг бас нэмж оруулж өгсөн байгаа.
 
Ч.Хүрэлбаатар:-Юуны гишүүнчлэл юм бэ? 
 
Барбазар:-Олон гишүүний татвар гээд.
 
Ч.Хүрэлбаатар:-Ямар байгууллагад яаж?
 
Барбазар:-Тэрнийг хэлж чадахгүй байна, 3 газар байсан санал нь.
 
Ч.Хүрэлбаатар:-Та нэг утасдаад асуугаадах. Ямар олон улсын байгууллагын
 
Барбазар:-Ийм л өөрчлөлтүүд орсон, энэ дээр бол санал нэг байгаа. Ямар нэгэн санал байхгүй.
 
Ц.Тогоо:-Нэгдүгээрт, одоогоор яг төсвийн тодотгол дээр олж харахгүй байгаа нэг асуудал бол Монгол Улсын Засгийн газрын тогтоол 2008 оны 9 сарын 5-ны өдөр гарсан юм. 338-р тогтоол. Энд ОХУ-тай хамтарсан сургууль хийх тухай асуудлаар. Өөрөөр хэлбэл, ОХУ-тай хамтарсан сургуулийг бид нар 10-р сарын сүүлийн хагаст, үндсэндээ 1 сарын хугацаатай хийх гэж байна л даа. Тэгэхээр энэ сургууль бол гол нь цэргийн тактикийн сургуулиасаа гадна хамгийн гол нь Монгол улсын зэвсэгт хүчний зэвсэг техник сэргээн сайжруулалт хийх. Өөрөөр хэлбэл, Оросууд өөрсдөө сэлбэг хэрэгслээ авчраад манайд энийг засч өгөх ийм ажиллагаа юм байгаа юм. Энэ дээр манай Засгийн газраас үндсэндээ 315.9 сая төгрөг гаргахаар Засгийн газрын тогтоол гарсан юм. Тэгэхдээ энийг төсвийн зээл маягаар олгохоор. Тэгэхээр энэ сургуулийн ач холбогдол бол энэ сургуулийн үеэр бид нар 3 тэрбум орчим төгрөгийн сэлбэг хэрэгслийг Оросын талаас авах юм, манайд үнэгүй өгч байгаа юм. 
 
Тэгэхээр энэ хөрөнгө одоогоор яг суусан юм харагдахгүй байгаа юм. Энийг нэгдүгээрт холбогдох байгууллага нь анхааралдаа авч тусгаачээ гэсэн асуудал.
 
Хоёрдугаар асуудал, бид нар энд шинэ одоо хийх юмны тухай ярихгүй байгаа юм л даа. 2008 оны 5, 6-р сард байгалийн гамшигт нэрвэгдсэн зайлшгүй засварлагдах шаардлагатай урсгал засварт 253 сая төгрөгийн асуудлыг төсвийн тодотголд оруулсан. Энэ одоо хүртэл шийдэгдээгүй байгаа. Өөрөөр хэлбэл, энэ Дорнодод болсон шуурганы үеэр Дорнодын цэргийн ангийн барилгын дээвэр үндсэндээ хуулагдаад явсан. Өнөөдөр бид нар энгийн байгууллагаар засуулаад мөнгийг нь төлж чадаагүй байгаа. Онцгой байдлын газар, Засгийн газарт тухайн үед нь хэлж байсан. 3 ангийн уурын зуухны яндан хугараад уначихсан. 8 анги байгууллагын штаб болон складуудын дээвэр хуурчихсан. Энэ яг хавар болсон шуурга, энэ хавар болсон үйл явдлаар л болсон. Тэгэхээр энэний урсгал засварын зардал дээр тусгаж өгөх асуудлыг оруулсан юм. Энийг холбогдох байгууллага анхааралдаа авч дэмжлэг үзүүлээчээ гэж хүсч байгаа юм.
 
Гуравдугаар асуудал, магадгүй би ийм асуудлыг байнгын хорооны гишүүдийн анхааралд хүргэе гэж бодсон юм. Өнөөдөр энэ зэвсэгт хүчин аюулгүй байдлыг хангахад чиг үүрэг бүхий байгууллагуудын худалдан авч байгаа тендерийн ажлыг өөрөөр хэлбэл хувцасны стандарт нэг байдаг. Мөн түүнчлэн хамгаалах хэрэгсэл нь нэг байдаг. Энийг нэгдсэн тендерээр хилийн цэрэг, тагнуул, дотоодын цэрэг энэ байгууллагууд орсон нэгдсэн тендерээр зохих УИХ юмуу, Засгийн газрын хяналтын дор зохион байгуулж байх асуудлыг анхааралдаа авахгүй болбол бид хэдэн жилийн өмнө түймэрт вертолет унахад, түймэрт шатсан хувцас нь эхлээд шатсан. Хувцасны материал муу байсан. Өнөөдөр байгууллага тус тусдаа авч байна. Эцэст нь энэ бол эргээд Монгол улсын аюулгүй байдалд нөлөөлөх хүчин зүйл, энийг анхааралдаа авах, зохих шийдвэр гаргаж өгөх асуудлыг дэмжээчээ гэж хүсч байна.
 
Ц.Элбэгдорж:-Тогоо генералын саяны ярьдгийг Засгийн газрын хурал дээр яриад Сангийн яам ярилцаад оруулж ирж байгаа юм биз дээ. Болд сайд энд байна. Энэ орж ирж байгаа зүйл нь туссан, ойлголцсон гэж байгаа юмуу? Аль эсвэл Засгийн газрын хурал дээр ярьснаас өөр асуудал орж ирж байгаа юмуу?
 
Д.Баттөр:-Тогоо генералын хэлсэн зүйл бол Засгийн газрын хуралдаан дээр яригдаж байсан, Засгийн газрын тэмдэглэлтэй ийм асуудал бий. Тэгэхдээ бас цаг хугацаа дөхсөн, жишээлбэл, хээрийн сургуулийн асуудлыг бол бас өөрийн багцдаа багтаан шийдвэрлэх боломжтой гэсэн хариуг манай яамнаас өгч байсан юм.
 
З.Энхболд:-Болд сайдад тайлбар байна уу?
 
Л.Болд:-Ер нь мэдээжийн хэрэг төсөв дээр байнга л бид нар хүсэлтээ гаргаж л байгаа л даа. Засгийн газар дээр зохицоод, тэртээ тэргүй нэмэх бололцоо өнөөдөр алга байна. Нэгэнт төсвийг зайлшгүй хасах ёстой. Зарим нэг бололцоотой юмыг нь аваад, заримыг нь авч чадахгүй гээд ийм ойлгоцоор л явж байгаа л даа. Ийм асуудал байгаа гэдгийг протоколд тэмдэглүүлж байгаа. Тэгэхдээ энийг цаашдаа эргээд Засгийн газар дээр шийдвэрлэж л таарна.
 
З.Энхболд:-Гамшигийн мөнгө бол Засгийн газрын нөөцөөс гарах ёстой, сайдын багцаас гарах ёсгүй шүү дээ, хуулиараа.
 
Д.Баттөр:-Хээрийн сургуулийнхыг хэлсэн юм.
 
З.Энхболд:-Дорнодын салхины асуудлыг нөөцөөс гаргаж өгч болоогүй юмуу? Юу болсон юм?
 
Д.Баттөр:-Засгийн газрын нөөц сан бол 7 сарын хавьцаа дууссан юм, үндсэндээ. Сүүлд нь Засгийн газар шийдвэр гаргахдаа тодотгол хэлэлцээд нөөцөд эргүүлээд мөнгөтэй болсон хойно эргэж санхүүжүүлье гэсэн байдалтай шийдвэр гаргаж байсан юм. Тодотголоор 10 тэрбумыг тавьсан байсан.
 
З.Энхболд:-Оны эцэст үү?
 
Д.Баттөр:-2008 онд бол бас 10 байсан юм.
 
Ч.Хүрэлбаатар:-Би Баттөрөөс асуулт асууя. ОХУ-тай хамтран хийх хээрийн сургуулийг төсвөөсөө гаргах боломжтой гэж байна шүү дээ. Яг ямар зардлаас нь гаргах боломжтой юм. Сангийн яаман дээр нэр төрлүүд тусгагдаагүй гээд санхүүжүүлдэггүйг та мэдэж л байгаа шүү дээ. Яг ямар зардлаас хасаад яаж гаргах юм бэ?
 
Д.Баттөр:-Энэ бол төлөвлөх боломжтой байсан зардал гэж манайх үзэж Засгийн газрын хуралд саналаа өгч байсан юм.
 
Ч.Хүрбаатар:-Гэтэл наадах чинь төлөвлөх боломжгүй, олон жил хөөцөлдөж байгаад энэ онд ОХУ-ын холбогдох сайд нь ирээд хийгдэж байгаа. Энийг хийж чадах юм бол батлан хамгаалахын цэрэг техникийн шинэчлэлд нэлээд дэвшил болохоор ийм зүйл гэж ойлгогдож байгаа шүү дээ. Ямар зүйл ангиас хасна гэж өөрөө яриад байгаа юм бэ?
 
Д.Баттөр:-Тухайн үедээ бас нөөц сангаас л гаргая гэсэн санал ирж байсан болохоор нөөц сангийн хөрөнгө нэгэнт дууссан…
 
Ч.Хүрэлбаатар:-Ийм хариуцлагагүй мэдэгдлийг энд хийж болохгүй шүү дээ. Багцан дотроо багтаагаад хийчихдэг гэж тэгж хуурч гишүүдэд худлаа мэдэгдэл өгч болохгүй байхгүй юу.
 
Ц.Элбэгдорж:-Нөөцөд 10 тэрбум төгрөг тавигдаж байгаа юм байна шүү дээ. Нөөц төсвийн тодотголоор орж ирэхээр нөөцөөсөө эргүүлж өгье гээд Засгийн газар мөнгө гаргаад явж байсан шүү дээ. 2008 оны 7 сард 10 тэрбум чинь дуусчихсан байгаа шүү дээ. Тэгээд 7 сараас хойш нөөцөөс санхүүжигдсэн гэж байгаа мөнгө нь хэд байгаа, тэгээд энэ гамшгийн холбогдолтой зардал жишээлбэл, нөөцөөс санхүүжигдэх үү гэж асууж байгаа юм. 
 
Д.Баттөр:-Ер нь нөөц тодотгол хэлэлцэх үеэр энэ асуудлыг шийдье гэсэн боловч нөөц сан нэгэнт дууссан байсан учраас тэндээс ерөөсөө мөнгө гараагүй, нэгэнт мөнгө байхгүй байсан.
 
Ц.Элбэгдорж:-Дууссан учраас нэмж тодотголоор орж ирэхээр нь зарцуулъя гээд Засгийн газраас шийдвэр гараагүй юмуу, ерөөсөө, мөнгөтэй холбоотой шийдвэр?
 
Д.Баттөр:-Гарах нь бол гарсан. 14 тэрбум төгрөгийн шийдвэр гарсан байдаг юм, нөөц сан нь 14 тэрбумаар дууссан байсан учир. Дахиж ерөөсөө мөнгө гарч санхүүжсэн юм байхгүй. 
 
Ц.Элбэгдорж:-Одоо энэ тодотголоор орж байгаа 10 тэрбумаасаа 4 тэрбумыг нь зарцуулсан мөнгөнд өгчих юм байна гэж ойлгож болох уу? өмнө нь гаргасан шийдвэр дээрээ.
 
Д.Баттөр:-За бас тийм шийдвэрүүд бий. Ер нь тэгэхдээ Засгийн газрын нөөц сангаас гаргах шийдвэрүүдээ дахиж эргэж Засгийн газар дээр тодотгож үзэж, бас хэтэрхий 4 тэрбум их болсон байна гээд энийг бас дахиж хэлэлцэж байсан. Дахиж нэг жагсаалт гарсан байгаа. Тэгэхдээ яг таны хэлснээр 10тэрбум төгрөгөө нөөц санд шинээр тодотголоор орж ирэх юм бол тэндээс бас тодорхой хэмжээний мөнгө гарах байгаа. 
 
Ц.Элбэгдорж:-Тэр гамшгийн юм бол нөөцөөс санхүүжигдэж болох юм байна гэж ойлгож болох уу? Батлан хамгаалах яамны саяны хөндөөд байгаа асуудалтай холбоотой. 
 
З.Энхболд:-Салхины 200 хэд.
 
Д.Баттөр:-Салхи, цас, зуд болсон үед яаралтай асуудлаар Онцгой комисс хуралдаад санал оруулаад Засгийн газрын нөөцөөс маневр хийх боломжтой хөрөнгө байдаг, Засгийн газрын нөөц сангаас гаргах гэж шийдвэр гардаг. 
 
З.Энхболд:-Батлан хамгаалахтай холбоотой асуулт дуусав уу? Хүрэлбаатар гишүүний ярьж байгаа зөв л дөө. Хээрийн сургуулийг хэмнэлтээсээ хий гэдэг бол төсвийн хууль зөрчинө гэсэн үг л дээ. Тэгэхээр энийг тусгай мөрөөр нэмж батлах бололцоо байгаа юу? Сангийн яам. Би салхи бол 10 дотор багтаад явчихна гэж ойлгож байна. Хээрийн сургууль?
 
Д.Баттөр:-Хээрийн сургуулийн зардал гээд байдаг. Гэхдээ Батлан хамгаалах яаман дээр байгаа тэр зардал энэнээс хамаагүй бага л даа. 
 
Б.Батжаргал:-ОХУ-ын хамтарсан хээрийн сургуулийн 315 саяын асуудал манайд орж ирсэн. НҮ-ын үйл ажиллагаанд оролцсоны нөхөн төлбөр гээд мөнгө манай улсад орж ирдэг. Тусгай дансанд байршдаг. Энэ данснаас 700 сая төгрөг гараад явчихсан байгаа. Хоёр шинэ вертолет авахад 700 сая төгрөг гараад явчихсан. Өөрөөр хэлбэл, НҮБ-ын нөхөн төлбөрийн дансанд хангалттай мөнгө бий. Яг энэ зорилгоор зарцуулагдах ёстой. Тийм учраас энэ тодотголоор бол НҮБ-ын дансанд 700 сая төгрөгийг буцааж хийнэ. Тэр 700 саяыг хийснээрээ энэ 315-ыг гаргах боломжтой гэж одоогийн байдлаар тооцоонд авагдаад явж байгаа.
 
З.Энхболд:-Тэгэхээр 700 сая бол зарлага талд суучихсан ирсэн юм байна, тийм үү?
 
Б.Батжаргал:-Тийм. Өөрөөр хэлбэл, энэ 700 саяыг буцаагаад НҮБ-ын нөхөн олговорын дансанд хийхээр энэ тодотголын тооцоон дотор орчихсон байгаа.
 
З.Энхболд:-Үгүй, үгүй би тодорхой юм асуугаад байна. 700 сая чинь зарлага дотор суучихсан орж ирсэн биз дээ. НҮБ рүү буцааж өгөх 700 чинь. НҮБ-ын тусгай дансанд хийх 700 чинь.
 
Б.Батжаргал:-Үгүй. Тэр бол сан байхгүй юу. Гадаадаас орж ирдэг сан.
 
З.Энхболд:-Манай улсаас орохгүй тийм үү?
 
Б.Батжаргал:-Орохгүй.
 
Ч.Хүрэлбаатар:-Гэхдээ зарлага дээр нь тусгахгүй бол санхүүжүүлэхгүй шүү дээ. Зарлага дээр тусаагүй байна. УИХ-аар батлагдсан зүйл анги дотор чинь энийг зарлагад гэсэн зарлага байхгүй учраас болохгүй байна гээд сууж байна шүү дээ. Тэгэхээр НҮБ-аас орж ирж байгаа орлогыг орлого талдаа суулгаад, зарлага талд нь энийг хийхгүй бол болохгүй шүү дээ. Тэгэхгүй бол НҮБ-аас орж ирсэн мөнгө юм чинь бас төвөгтэй л байдал үүснэ дээ. 
 
З.Энхболд:-Засгийн газрын тусгай сангийн хуулиар зэвсэгт хүчнийг дэмжих сан гээд байгуулагдсан билүү, байгуулагдаагүй билүү?
 
Ц.Тогоо:-Тэр байгуулагдаагүй байгаа. Тэр байгуулагдвал үнэхээрийн маш чухал сан байгаа. Одоо ноднин жил овоо идэвхтэй ярьж байгаад сүүлдээ нэлээн хүч нь саарсан л даа.
 
З.Энхболд:-Бараг эхний хэлэлцүүлэг хийгдсэн биш үү.
 
Ц.Тогоо:-Бид нар таныг байж байхад хэлэлцэж байсан.
 
З.Энхболд:-Хэлэлцэх эсэхээ шийдчихсэн, хэлэлцүүлгүүд яваагүй байгаа юм байна.
 
Ц.Тогоо:-Хэлэлцэх эсэхээ шийдчихсэн, нэгдсэн хуралдаан дээр ороод тэгээд дараагийн асуудал. Тэр их чухал юм байгаа юм. НҮБ-ын сан эд нар чинь бүгд л тэр чиглэл рүү явчих юм бол. 
 
З.Энхболд:-Засгийн  газрын тусгай сангийн хуульд нэмэлт оруулахаар төсөл өнгөрсөн Их Хурлын үед ирээд нэлээн явчихсан, намын бүлэг, зөвлөлүүд харилцан ойлголцоод бараг батлагдахаар болчихсон байгаа. Тэгвэл тэрний орлого зарлага, төсвийн бүрэлдэхүүнд мөртлөө, харьцангуй бие даасан, бас орлого зарлагаа тусдаа хийгээд явдаг ийм хууль батлагдах юм. Нэгэнт тэр хууль нь байхгүй учраас Хүрэлбаатар гишүүний саналаар орлого, зарлагаа аль алин дээр нь бичээд явахаар ойлголцоод явах уу, эсвэл энэ талаар санал хураах ёстой юу? Санал хураая. Хэн нэгэн гишүүн саналын томъёолол бичээд өгчихмөөр байна. Хүрэлбаатар гишүүн бичиж өгөх үү?
 
За тэгвэл Батлан хамгаалах яаман дээр хоёр юман дээр ойлголцлоо. Гэхдээ энийг бичгээр хэн нэгэн гишүүн надад өгөх ёстой. Салхины гамшгийг шинээр батлагдаж, шинээр бүрдэж байгаа нөөц сан руу оруулъя, тэр цэргийн хээрийн сургуулийн зардлыг НҮБ-аас ирдэг нөхөн төлбөрөөр хаая гэдэг ийм хоёр саналаар л санал хураагдахаар болж байна. 
 
Тогоо генералын хэлсэн бас нэг зүйлийг би гишүүдэд сануулаадахъя. Тусгай хэрэгсэл авдаг бүх тендерүүд тус тусдаа байгууллага дээр яваад байгаа. Энийг нэгтгэх талаар Сангийн яам юу гэж бодож байгаа вэ? тусгай хэрэгслүүд бий шүү дээ, хувцаснаас өгсүүлээд юу ч гэдэг юм. Саналууд гараад байна шүү дээ, Батлан хамгаалах яамнаас. Тусгай хэрэгслийг тус тусдаа очоод чанартай чанаргүй юм аваад байна, энийг нэг шугамаар хийж болдоггүй юмуу, нийлүүлээд. Ядаж олон байгууллага нийлэхээр чинь ядаж хямдрал авдаг юм байгаа биз дээ. Тэгээд чанарт нь хяналт тавихгүй бол 7 сарын 1-нд бамбай нь чулуунд хагарч л байна лээ шүү дээ. Целлодон бамбай нь. Тэгэхээр Сангийн яам нэг хариулт хэл дээ.
 
Д.Баттөр:-Миний ойлгож байгаагаар бид нар худалдан авах ажиллагааны тухай хуулийг бүрэн гүйцэд хэрэгжүүлэх юм бол бас энэ асуудлыг шийдчихсэн байгаа гэж бодож байна. Тухайлбал, үр ашигтай худалдан авалт явуулахын тулд багцлах, нийлүүлж болох тийм заалт бас байдаг. Жишээлбэл, мөн түүнчлэн сум хэрэгслийн хувьд, галт зэвсгийн хувьд жишээлбэл, энд тэнд тусдаа аваад байна гэдгийг багцалж болохоор тийм заалт хуульд байдаг. Яг хуулийн заалтыг нь хэлж мэдэхгүй байна.
 
Нөгөөтэйгүүр бид нар бас чулуунд хагарахгүй бамбайг авах юмыг өөрсдөө анхнаасаа л хийх боломж хуульд нь ч байгаа. Яагаад гэхээр тендерийн баримт бичиг боловсруулахдаа энэ мэргэжлийн байгууллагууд өөрсдөө тэрнийгээ мэддэг байх ёстой. Тэрнээс биш тийм хэмжээний чулуугаар тэдэн ньютоноор цохиход энэ хагарахгүй байх ёстой гэдэг тэр шалгуураа л тендерийн баримт бичигтээ анхнаасаа судалгаатай, үндэслэлтэй суулгаж өгөөд тендер зарласан бол дараа нь тендер… тийм юм бол үнэтэй л байж таараа. Тэгэх юм бол тийм шалгуурыг нь хангасан юмнууд нь орж ирээд, дараа нь тэрнийхээ үнийг ярьдаг. Тэгэхээс биш ерөөсөө ямар ч чанартай, чанаргүй юм хамаагүй хямдхан юм аваад ирээрэй гэсэн юм байдаггүй. Тэгэхээр энэ бол тендерийн хуульд зохицуулагдсан байдаг. Зөвхөн бид өөрсдөө энийгээ бүрэн гүйцэд ойлгож хэрэгжүүлэх ёстой гэж бодож байна.
 
Ч.Хүрэлбаатар:-Яг энэ төрийн болон орон нутгийн өмчөөр бараа үйлчилгээ худалдаж авах хуулийн заалтан дотроо хэд хэдэн төсвийн ерөнхийлөн захирагч нар нийлээд төсөвт үр ашигтай байхаар тендерийг зохион байгуулж болох тухай заалт нь хуулин дотроо байгаа юм. Тэгэхээр уг нь яг энэ асуудлаар төсвийн холбогдох ерөнхийлөн захирагч нар нь сууж байгаад хамтраад тендерээ зохион байгуулах шийдвэр гаргачихвал уг нь төсвийн хэмнэлт талаасаа ч тэр, чанар чансаан дээр ч гэсэн анхаарсан ийм шийдвэрийг гаргах бүрэн боломжтой. 
 
Тэгэхээр энэ дээр заавал Их Хурал дээр яриад байх биш, Засгийн газар дээр ярьж байгаад шийдвэр гаргачих бүрэн боломжтой. 
 
З.Энхболд:-Энэ байгууллагууд бүгдээрээ байж байгаа саяны саналын дагуу ирэх жилийн тендерүүдийг нэгтгэвэл зүгээр юм байна, хуулийн гарц угаасаа байгаа учраас эндээс тусгайлсан шийдвэр гаргах хэрэггүй гэж үзэж байна уу? гишүүд.
 
Р.Амаржаргал:-Байнгын хорооны хурлаас гарах протокол дотор энэ санаагаа тусгаад Засгийн газарт энэ чиглэлээр арга хэмжээ ав гэсэн юм хэлж өгөх ёстой юм шиг байгаа юм. Хэдий хуулийн заалт нь байгаа боловч үнэн хэрэг дээрээ цагдаагийнхан нэг газар очиж хувцсаа оёулдаг, армийнх нь нэг газар очиж оёулдаг, онцгойгийнх нь хаана оёулдаг юм бүү мэд. Тус тусдаа оёулаад энэ байгууллагыг удирдаж байгаа дарга нар хувьдаа бизнес хийдэг нэг эх үүсвэр болчихоод байгаа шүү дээ. Энэ тендерээ нааш цааш нь өгдөг. Цэргийн оёдлын үйлдвэр гэхэд үндсэндээ хуулиар нь бас хязгаарлачихсан. Нэг юман дээр 2 билүү 3-аас дээш удаа орж болохгүй гээд. Нямдоржийг Их Хурлын дарга байхад нь би тэр цэргийн оёдлын үйлдвэртэй холбоотой, тендертэй холбоотой асуудлыг хуулинд өөрчлөлт оруулж шийдэх ёстой гээд бас нэлээн хөөцөлдсөн юм. Тухайн үед нь хуулинд нь юм ороогүй юм.
 
Тийм учраас саяны ярьсан хэмжээнд Байнгын хорооноос чиглэл өгөөд, Засгийн газарт чиглэл өгөөд дараа нь биелэлтийг нь шахаад байх юм бол бас болох ёстой байхаа гэж бодож байна.
 
З.Энхболд:-Байнгын хорооны тэмдэглэлийг Засгийн газар луу саяны Амаржаргал гишүүний хэлсэн томъёоллоор, Хүрэлбаатар гишүүний хэлсэн томъёоллоор явуулахыг дэмжих үү? Дэмжиж байна уу? за тэмдэглэл явуулах нь байна шүү, тусгай хэрэгсэл дээр.
 
За Батлан хамгаалахын хувьд ерөнхийдөө ойлголцлоо. Хүрэлбаатар гишүүний санал, санал хураах дээр хураагдана. Бусад салбар дээр. Танилцуулга дуусаагүй байгаа. Одоо онцгой, тагнуул хоёрын танилцуулгыг сонсчихоод тэгээд санал хураалт руугаа оръё.
 
Ц.Амгаланбаяр:-2008 оны төсвийн тодотголд Онцгой байдлын ерөнхий газар тодотголоор урсгал зардалд 300 сая төгрөг нэмж тусгаж өгсөн. Улсын нөөц бүрдүүлэлтэнд 80.9 сая төгрөг бүрдүүлж өгсөн байгаа. Гэхдээ энд хоёр асуудлыг орхичихсон байгаа юм. Улсын нөөц бүрдүүлэлтэн дээр. Тухайлбал, Засгийн газрын 2007 оны 261, 317-р тогтоолын дагуу аймаг дундын отрын бэлчээрийн ашиглалтын захиргаанд 2 ширхэг УАЗ-пургон машинуудыг олгосон байгаа юм. Үүнийг Засгийн газрын нөөц хөрөнгөөс олгохоор шийдвэр гарсан байсан боловч Засгийн газрын 2008 оны 244-р тогтоолоор төсвийн тодотголоор энэ хөрөнгийг суулгаж өгөх нь зүйтэй гэсэн шийдвэр гаргасан. Энэ тогтоолын маань биелэлт хоцроод 29 сая төгрөг тодотголд тусгагдаагүй үлдчихсэн байж байгаа.
 
Мөн Дархан-Уул аймгийн Хонгор суманд гарсан хордлогын үеэр усны машин ЗИЛ-130 усны машиныг өгсөн. Тэрнийг бас улсын нөөцөөс Засгийн газрын тогтоолоор олгосон. Тэрний нөхөн бүрдүүлэлтийн асуудлыг бас улсын нөөцөөс олгох ёстой байсан боловч нөөц хөрөнгө дууссан учраас төсвийн тодотголоор шийдүүлэх нь зүйтэй гэсэн саналаа Сангийн яам өгсөн байсан боловч энэ хоёр 65 сая төгрөгийн асуудал шийдэгдээгүй. Энэ хоёр л хоцорчихоод байгаа юм, улсын нөөц бүрдүүлэлтэнд. Бусад асуудлууд бүрэн гүйцэд шийдэгдсэн юм.
 
Ц.Элбэгдорж:-Улсын нөөц мөнгөтэй болох нь байна шүү дээ, тэгээд Онцгой байдлын ерөнхий газар дахиж хүсэлт гаргаад Засгийн газраар шийдүүлж болох нь байна шүү дээ, тэгж ойлгож болох уу?
 
Ц.Амгаланбаяр:-Энэ Засгийн газрын тогтоолоороо бол төсвийн тодотголд тусга гээд тогтоолд заачихсан байгаа юм. 
 
Ц.Элбэгдорж:-Засгийн газар дээр сая Засгийн газрын хурал дээр наад асуудал чинь хөндөгдөж яригдсан биз дээ.
 
Ц.Амгаланбаяр:-Энэ асуудал хөндөгдөж яригдсан байх. Юун дээрээ оруулах тухай үүрэг даалгавар өгсөн шиг л санагдаж байна. 
 
Ц.Элбэгдорж:-Нэгэнт нөөцөд хөрөнгө бий болж байгаа энэ тохиолдолд нөөцөөс Засгийн газрын түвшинд шийдчихэж болох юм байна гэж ингэж ойлгож байна шүү дээ. Өмнө нь саяны Сангийн яамнаас өгсөн саналуудтай ижилхэн зүйл биш үү, энэ 65 сая төгрөгний асуудал бол. Тэгэхээр энэ Байнгын хороон дээр тусдаа санал хурааж шийдэх шаардлагагүй л юм шиг байх юм.
 
З.Энхболд:-Нөөц сан нэгэнт бүрдэж байгаа учраас тэрүүгээрээ угаасаа нөөц сангийн хамрагдах хэмжээний л асуудал байна л даа. Хонгор ч байна, бэлчээр ашиглалт ч байна. Нөөцөөсөө шийдье гэдгээр явъя. Өөр Онцгой байдал дууссан уу?
 
Ц.Амгаланбаяр:-Өөр зүйл байхгүй, дууссан.
 
З.Энхболд:-За Тагнуул.
 
Алтансүх:-2008 оны төсвийн тодотголын тухайд хоёр асуудал Сангийн яаман дээр шийдэгдсэн, хоёр асуудал шийдэгдээгүй. Нэг нь юу гэхээр 2008 онд хөрөнгө оруулалтаар Төрийн холбооны өргөтгөлийн тоног төхөөрөмж худалдан авахаар 1 тэрбум төгрөг батлагдсан боловч төсвийн тодотголоор хураагдаж байгаа. Тэгэхээр энэ өргөтгөл нь төрийн холбооны мэдээллийн аюулгүй байдал, нууцлалыг хангахад зайлшгүй шаардлагатай тоног төхөөрөмж авахаар уг нь холбогдох компаниудтай судалгаа хийгээд гэрээ хэлэлцээр хийгдээд явж байгаа. Яахав хугацааны хувьд жаахан хоцорсон болохоор энийг төсвийн тодотголоор хураана гэсэн юутай байгаа. Энэ тал дээр бас энэ мөнгийг зарцуулах эрхийг буцааж олгоно уу гэсэн ийм хүсэлттэй байгаа юм.
 
Дараагийн нэг асуудал нь болохоор Тагнуулын байгууллагын орон нутаг дахь албадыг бэхжүүлэх хүрээнд Завхан, Дарханд 2008 оны хөрөнгө оруулалтаар 436 сая төгрөг батлагдаад барилга барьж байгаа юм. Гэтэл одоо өмнө хийсэн зураг төсвийн дагуу төлөвлөгөөнд тусгагдсан хөрөнгө нь сая ирэх энэ хугацаанд бараа материалын үнэ, түлш, тээвэр шатахууны үнийн өсөлтийн улмаас бас энэ төсөвт өртөг нь нэмэгдсэн. Тийм болохоор энэ дээр нэмж 244 сая төгрөг батлуулах ийм зайлшгүй шаардлага гарч байгаа юм, энэ дээр бас дэмжлэг үзүүлэхийг хүсч байгаа юм.
 
З.Энхболд:-Тагнуулын газрын танилцуулгатай холбоотой Элбэгдорж гишүүн.
 
Ц.Элбэгдорж:-Их Хурал дээр Наранхүү гишүүн, би ороод Тусгай хяналтын дэд хороо гээд байгуулагдсан шүү дээ. Тэгээд төсвийн асуудал чинь эхлээд төсөв төлөвлөхдөө Тусгай хяналтын дэд хороон дээрээ ярьж байгаад, тэгээд Сангийн яамтайгаа зохицоод дэлгэрэнгүй, хэлэлцүүлэггүйгээр ерөнхийдөө ингээд Засгийн газраас орж ирээд Их Хурал дээр батлагдаад явчихдаг шүү дээ. Тэгэхээр төсвийн тодотгол мөн адилхан гэж бодоод байх юм. Тусгай хяналтын дэд хороо байгуулагдчихаад байхад та нар яагаад энэ дэд хороонд асуудлаа тавиагүй юм бэ?
 
Алтансүх:-Асуудлаа тавьчихсан.
 
Ц.Элбэгдорж:-Би гишүүн нь ерөөсөө хуралдаагүй шүү дээ. Наранхүү байж байна. Энүүгээр асуудал шийдэгдээд бид нар Засгийн газар луу чиглэл өгөөд. Одоо энэ Батболд сайд мэдэх байх, өмнө нь байсан. Бараг Их Хурал дээр яриад шийдчихдэг байх шүү. Хяналтын дэд хорооны чиглэлээр.
 
Алтансүх:-Албан ёсоор бид дэд хороонд бичиг явуулчихсан байгаа.
 
Ц.Элбэгдорж:-Тийм үү? Би бол сонсоогүй, одоо болтол наад асуудал чинь бид нар тусдаа хуралдах юмуу, яах юм?
 
Сү.Батболд:-Тусгай хяналтын дэд хороон дээр холбогдох байгууллагуудын гүйцэтгэх ажлын зардал яригдаж шийдэгддэг. Ер нь үндсэн төсөв нь Байнгын хороогоор явчих учраас үндсэн төсөв нь энүүгээрээ явна. Тийм учраас төсвийн тодотголын асуудал энэ дээр хэрвээ гүйцэтгэх ажлын зардлын хажуугаар үндсэн төсөвтэй холбоотой асуудал орж ирж байгаа бол энд яригдах нь зөв. Ер нь гүйцэтгэх ажлын зардлыг цаашдаа Байнгын хороон дээр ярих шаардлага байхгүй. Сая Элбэгдорж гишүүний хэлж байгаа бол энэ зарчмаараа шийдэгдээд явчихна.
 
З.Энхболд:-Гүйцэтгэх ажил дээр тодотголтой холбоотой зардал байхгүй юм байна тийм ээ, нэмэлт?
 
Сү.Батболд:-Байхгүй. 
 
З.Энхболд:-Би асуулт асууя. Та нар ингээд аймаг болгонд байшин бариад байх хэрэг байдаг юмуу?
 
Алтансүх:-Манайх чинь бас сүүлийн үед нэлээн алба бэхжиж байгаа, тэгээд дандаа аймгийн засаг захиргаан дээр юмуу, цагдаагийнхаа газар дээр ганц хоёр өрөө ерөнхийдөө нэг тийм байдлаар л хөлсөлж ч юмуу, гуйлга байдлаар сууж байгаа л даа.  Ер нь албад дээр бол төрийн холбооны чиглэлээр тэр хүртэл ажиллагаа явуулдаг болохоор тусдаа байр байх зайлшгүй шаардлага байгаа юм, ажлын шаардлага.
 
З.Энхболд:-Сая нэг ийм хандлага яваад байгаа юм. Би өнгөрсөн жилүүдэд Төсвийн байнгын хорооны гишүүн байсны хувьд байгууллага болгон нэг юм шовойлгох гээд оролдоод байгаа юм л даа. Онцгой ч арай өөр байх, машин тэрэг техниктэй. Танайх шиг ийм байгууллага байшин бариад, ер нь байшин бариагүй газар үлдээгүй юм шиг байгаа юм. Татвар, гааль гээд бүгд л нэг жижигхэн юм бариад л. Үндсэн хуулийн цэц хүртэл байшин барихаар төсөв аваад байгаа. Энэ нэг барилгатай холбоотой юмаа Засгийн газар дээрээ яриад ойлголцож болдоггүй юмуу? Нөөц нь ямар байдаг юм. Зардлын хамгийн гол өсөлт чинь ингээд байгаа юм л даа. Байшин ч яахав нэг удаа барьчихаж болох байх. Дараа нь байшинтай холбогдсон урсгал зардлууд гараад ирж байгаа юм. Тэгээд бид нарын шүүмжилдэг урсгал зардал 2 дахин өслөө гэдэг чинь ийм л юмнаас болоод байгаа юм шүү дээ. Энийг Сангийн яам Засгийн газар дээрээ яримаар л байгаа юм. Би ярьсан байх гэж бодож байна. Энэ байгууллага болгон байшин барьдгийг юу гэж үзэж байгаа юм, Сангийн яаманд хариулт байна уу?
 
Д.Баттөр:-Энхболд даргын хэлдэг шиг яг л эхлээд 100 сая төгрөг ч юмуу, жишээ ярья даа. Тавиад ийм юм суурь хийчихье ч гэдэг юмуу, тэгснээ яваандаа нөгөөх нь том байшин болж байгаа, ноднингийн байдлаар уржнангийн байдлаар төсөв мөнгөтэй байсан юм чинь байшин барих нь зөв юм байна, бас ажиллах ая тухтай орчныг нь бүрдүүлье гээд ингэдэг. Гэтэл үндсэндээ яг дараа жилээс нь эхлээд нөгөө байшингийнхаа урсгал зардал, тогтмол зардалд бөөн юм нэмээд нэхээд ороод ирдэг. Ийм байдал гараад байгаа, энийг ер нь Сангийн яам төсвийн тодотголын асуудал хэлэлцэх үеэр бүгдийг нь гаргаж тавьсан.
 
Жишээлбэл, манай байшингийн төсөв мөнгө хасагдсан байна гэдэг энэ асуудал дээр бид нар бас хууль журамтай, 1-рсарын 15-ны дотор хөрөнгө оруулалтын төлөвлөгөөгөө гаргаж, худалдан авалтын төлөвлөгөөгөө баталж Сангийн яаманд ирүүлээд за тэгээд 1-р улиралдаа багтаж тендерээ зарлаад, эхний хагас жилдээ багтаж гүйцэтгэгчээ олсон байх ёстой гээд бүх он сартай, хугацаатай юмнууд байдаг боловч өнөөдөр 10 сард төсвийн тодотгол хэлэлцэж байхад тэр тэрбум төгрөгийг юунд ч ашиглаагүй, зураг нь ч гараагүй, тендер нь ч зарлагдаагүй ийм байгаа тохиолдолд бол энэ мөнгийг хэрвээ цаашид ашиглая гэж бодвол нэгдүгээрт.
 
Хоёрдугаарт, ер нь хэрэгтэй, хэрэггүйг нь бас ярих л хэрэгтэй байх. Тодотгол хийгдэж ирэх он руу шилжүүлсэн нь нөгөө байгууллагадаа болоод аль аль талдаа хэрэгтэй болохоор бид энэ мөнгөө тодотголоос хасч байгаа юм.
 
Тэгэхгүй бол…
 
З.Энхболд:-Сангийн яам,Засгийн газар дээр ярьсан юмуу?
 
Д.Баттөр:-Ярьсан.
 
З.Энхболд:-За яригдсан. Бодлогын хувьд бол дэмжигдэх тал нь муу байгаа юм байна. Одоо танилцуулга дууссан. 
 
З.Шийрэв:-Энд урсгал засвартай холбоотой юм үлдчихлээ л дээ. Төрийн холбооны газрын холбооны суваг ашиглалтын хөлс гээд, энэ дээр 86 сая төгрөг, нэг удаагийн тэтгэмж дээр 172 сая төгрөг оруулж ирж байгаа, манайх. Энэ яасан бэ гэхээр холбооны суваг нь болохоор Мэдээлэл холбооны сүлжээ компаниас 9 оны 1 сарын 1-нээс гэрээний үнийн дүнд өөрчлөлт оруулсан байгаа. Энэ дүнгээр 86.2 сая төгрөг тодотголоор орж ирж байгаа.
 
З.Энхболд:-9 оны тарифын нэмэлт байна тийм үү? Тэр чинь одоо яригдахгүй шүү дээ. Төсөв дээр яригдана шүү дээ. 
 
З.Шийрэв:-Бишээ, 8 оны 1 сарын 1-нээс нэмэгдсэн. Нэг удаагийн тэтгэмж урамшуулал болохоор ерөөсөө нэгдүгээрт, цалин  хөлс нэмэгдсэн байж байгаа хүмүүсийн, дээр нь энэ дотроо буцалтгүй тусламж, улсын хилд ажилласны урамшил гэх мэтчилэнгийн зардлууд сууж явдаг. Гэтэл 157 сая төгрөг маань үнэндээ хүрэхгүй. 8 оны хэмжээнд одоогийн байдлаар 26 хүн тэтгэвэрт гарчихсан байж байгаа. Гэтэл энэ нь 260, 270 сая төгрөг болчихоод байгаа байхгүй юу. Тэгтэл манай төсөвт болохоор 157 сая төгрөг суусан. Тэгэхээр 172 сая төгрөг одоогийн байдлаар зайлшгүй шаардлагатай болчихоод байгаа юм. Тэтгэвэрт гарчихаад мөнгөө авч чадаагүй 7 хүн байгаа, одоо.
 
З.Энхболд:-Тэдэн жилийн, тэдэн сарын гэдэг юмнууд уу?
 
З.Шийрэв:-Тийм, 36 сарын 18-аас 36 сарын цэргийн нэг удаагийн тэтгэмж олгодог. 
 
Д.Баттөр:-Манай энэ эдний байгууллага хариуцсан мэргэжилтний хэлж байгаагаар бол саяны энэ хэлсэн бүх тоонууд төсвийн тодотголд суусан юм байна.
 
З.Энхболд:-Суусан байгаа, үгүйг мэдээгүй юм байна. 
 
За хоёр гишүүн бичгээр саналаа ирүүлсэн байна. Наранхүү гишүүн саналынхаа тайлбарыг хийх үү? 
 
Наранхүү гишүүний гаргасан санал ийм байна. “Гэрэл цахилгаан, түлш, халаалт, шатахууны зардлын тодотголыг бүх яам, аймагт ижил хуваарь хийх” гэж.
 
Х.Наранхүү:-Яамнууд дор дороо яг энэ 3 позицийг өөр өөрөөр тодотгол хийсэн байна лээ. Доод тал нь 5, 6 хувь, дээд тал нь 12, 13 хувь явж байна лээ. Тэгэхээр энэ нэгэнт л, ялангуяа гэрэл цахилгаан, түлш шатахуун бүгдээрээ л нэгдсэн журмаар л дээшээ доошоо болж байсан учраас ижил хуваарь хянаж болох боломж байх ёстой гэж бодож байна. Ялангуяа Сангийн яам энийг ийм байдлаар хийчихвэл.
 
З.Энхболд:-Сангийн яамны байр суурь?
 
Б.Батжаргал:-Ер нь тогтмол зардлын өсөлтийг индексжүүлж авч үздэг. Тэгэхээр тогтмол зардлын өсөлтөнд нөлөөлдөг хоёр хүчин зүйл байгаа. Нэгдүгээрт, үнэ тариф. Хоёрдугаарт, хэрэглээний өсөлт, биет хэмжээний. Тэгэхээр одоо харагдаж байгаа энэ өсөлтүүд голчлон хэрэглээ өссөнөөс холбогдолтой өсөлтүүд харагдаж байгаа. Улсын хэмжээнд хийгдэж байгаа үнэ тарифын өсөлтийг индексжүүлэх замаар гэхдээ салбарын ялгавартайгаар хийж байгаа. Онцгой байдал, хил хамгаалах, түргэн тусламж, цагдаа гэх зэрэг чухал объектуудад 80 хувийн индекс хэрэглэж байгаа. Бусад төрийн захиргааны байгууллагуудад 50 хувийн индекс хэрэглэж байгаа. Өөрөөр хэлбэл, үнийн өсөлтийг бүрэн дүүрэн  хангасан тийм өсөлтийг хийгээгүй байгаа. Түлш шатахуун дээр.
 
Гэрэл цахилгаан, дулаан, цэвэр, бохир усан дээр бол өр үүсдэг учраас үүнийг яг тарифаар нь үнэ зохицуулах зөвлөлийн хуралдааны шийдвэрүүдийг үндэслээд төвийн эрчим хүч дээр ойлгомжтой, аймгуудад бол үнэ зохицуулах зөвлөлийн шийдвэрийг үндэслээд тусгачихсан байгаа. 
 
Х.Наранхүү:-Тарифын холбогдолтой хэсгийг нь нэгдсэн журмаар хяначихсан гэж хэлж байгаа бол тэгвэл миний асуулт байхгүй. Санал хураах шаардлагагүй.
 
З.Энхболд:-За Наранхүү гишүүн саналаа татаж байгаа юм байна.
 
Хоёрдугаар санал хураалт. Хүрэлбаатар гишүүний санал байгаа. Түрүүчийн Батлан хамгаалахын Орос Улстай хамтарсан цэргийн хээрийн сургуулийн зардлыг Батлан хамгаалах яамны салбарт хэрэгжиж буй олон улсын байгууллага, тусламжийн улсын төсвийн орлогод бүрэн тусгаж, зардлыг нь улсын төсвийн зардалд бүрэн тусгах гэсэн ийм томъёоллоор орж ирсэн байгаа. Тэгэхээр би энд 354 гэсэн байхаа, тоо хэлсэн тийм үү? Батлан хамгаалах яамныхан? 315. Мөнгөн дүнгээр нь тусгах шаардлагатай гэж үзэж байна л даа. Тэгэхгүйгээр ийм тодорхойгүй яахаар мөнгө нь тусгагдаагүй гэдгээр ахиад олгогдохгүй байх болов уу гэж бодож байна. 
 
Санал гаргасан гишүүн байхгүй байна. Хүрэлбаатар гишүүний саналыг хураалгахын өмнө 315 гэж бичээд хураалгавал болох уу?гишүүд ээ. За тэгвэл Хүрэлбаатар гишүүний санал дээр 315 сая төгрөг гэж нэмж бичээд энийг дэмжиж байгаа гишүүд гараа өрггөнө үү. Хуралдаанд оролцсон гишүүд 100 хувийн саналаар дэмжлээ. 
 
Санал гаргаж дууслаа.
 
Х.Наранхүү:-Энэ мэдээлэлтэй холбогдуулж санал нэмж хэлж болж байна уу? Онцгой байдлын тайлбар. 
 
З.Энхболд:-Санал хураалгах томъёолол юмуу эсвэл зүгээр санал юмуу?
 
Х.наранхүү:-Би шинээр санал. Онцгой байдлын төсөвтэй холбогдуулж нэмж нэг санал хэлэх гэсэн юм. 
 
Өмнө ярьсан байж магадгүй. Би хоцорч ирсэн учраас нэмж нэг санал хэлэх гээд байна л даа. Онцгой байдлын өвс тэжээлийн баазууд байж байгаа л даа. Аймгуудад. Тэгэхээр аймгууд дотроос хамгийн хүндээр бэлчээр нэрвэгдсэн газар бол Дундговь. Дундговь аймаг өнөөдөр зэргэлдээ 6 аймагтаа оторлож яваа, өнгөрсөн жилийн байдлаар 50-70 хувь малчдын отроор явж байсан. Энэ жил яахав байдал арай жаахан дээрдсэн. Гэлээ гэхдээ бас л бусад аймгаас илүү хувиар оторлох байдалтай байгаа. Гэтэл өнөө хүртэл энэ аймагт байнгын өвс тэжээлийн цэг байхгүй. Өлзийт суманд байгаа нэг нь түр зуурын статустай байна гэж ийм мэдээ аймгаас өгч байгаа юм л даа.
 
Тийм учраас ийм аймагт онцгойлон харж үзэж эхний ээлжинд ядахдаа нэгийг, ер нь баруун талд нэгийг зүүн талд нэг нэг ийм өвс тэжээлийн нөөц байршуулах боломж байна уу? энэ асуудлыг энэ төсвийн тодотголын хүрээнд шийдэх боломж байвал шийдмээр байна. Үнэхээр болохгүй гэвэл энэ асуудлыг эргээд 9 оны асуудал дээр би дахиад тавина л даа.
 
З.Энхболд:-Нэг асуулт нь үйл ажиллагааны чиглэлтэй холбоотой Онцгой байдлаас, хоёрдугаарт, Сангийн яамныхан төсөвтэй холбоотойгий нь тус тусдаа хариулъя.
 
Ц.Амгаланбаяр:-Өнөөдөр улсын хэмжээнд өвс тэжээлийн нийтдээ 22 цэг байгаа юм. Тэрнээс Дундговь аймагт аймгийн төв дээр улсын нөөцийн салбар нэг байгаа. Дундговь аймаг бол Эрдэнэдалай сумандаа нэг улсын нөөцийн салбар байгуулж өгөөчээ гэсэн ийм хүсэлтийг тогтмол тавьж байгаа л даа. Энэ асуудлыг төсвийн тодотголоор ярих боломжгүй юм.
 
Хоёрдугаарт, 2009 оны төсвийн тодотголыг манай энэ байнгын хороогоор ярих үед энэ асуудлыг сэргээж тавьж ярих боломжтой юмаа гэж ингэж үзэж байгаа. Төсвийн төслийг хэлэлцэх үеэр. Тэрнээс төсвийн тодотголоор энэ асуудлыг ярихад нэлээн хүндрэлтэй болчихоод байгаа юм.
 
Х.Наранхүү:-Боломжгүй гэдэг нь юундаа байна, тэрнийгээ тодруулах уу?
 
З.Энхболд:-Тодотгол нь хаагдчихсан учраас боломжгүй гэж хэлээд байна л даа.
 
Ц.Амгаланбаяр:-Тийм, Засгийн газраар ороод ингээд хэлэлцэгдээд эцсийн вариантаар гараад ирээд ингээд явж байгаа учраас. Ер нь ганцхан улсын нөөцийн салбар биш, Монгол Улсын хэмжээнд гал түймэртэй тэмцэх ангиудыг байгуулах маш их чухал хэрэг байгаа. Тухайлбал, Баянхошуу гэж гэр хорооллын маш том хороолол байгаа, тэнд гал унтраах анги байхгүй байгаа. Тэр гэр хороололд гал гарах юм бол бид нар эндээс Улаанбаатар хотын төвөөс гал команд явж байгаа. Баянгол сум, Сэлэнгэ аймгийн, Баруунхараад. Улсын нөөцийн том шатахууны агуулах байгаа. Тэнд гал унтраах анги байхгүй байгаа. Тэнд гал гарах юм бол улсын нөөцийн том шатахууны агуулах ямар ч яахгүйгээр хамгийн ойрхон нь 35, 36 км явж Дарханаас ирж байж асуудал ярина. 
 
Мөн Замын-Үүдэд маш том бүс район бий болж байна. Тэнд гал унтраах анги байхгүй. Бэрхэд гал унтраах анги байхгүй гээд ингээд яриад байх юм бол маш их зүйлүүд бий. Гачууртад гал унтраах анги байхгүй гэж шинээр байгуулах юмнууд уул нь маш их юм бий л дээ. Тэрнийг ингээд ярих юм бол.
 
З.Энхболд:-Сангийн яам Наранхүү гишүүний асуулттай холбоотойгоор байр суурь.
 
Д.Баттөр:-2008 оны төсвийн тодотголд энэ асуудал тусгагдаагүй, Засгийн газраар асуудал нэлээн дээхнэ хэлэлцэгдээд наашаа орж ирсэн болохоор. Тэгэхдээ Онцгой байдлын ерөнхий газраас бас санал тавьсны дагуу ирэх 2009 онд шинээр 5 газар өвс хадгалах нөөцийн салбар байгуулж байгаа, Дундговь тэнд орсон байгаа байх гэж бодож байна.
 
Гал унтраах ангиудын хувьд ирэх онд 3-ыг тавьсан байгаа. Ялангуяа энэ дотроос хамгийн ихээхэн онц чухал шаардлагатай байгаа гэж үзсэнээр бол Баянхошуу, Баруунхараа хоёр. Тэд нар бол туссан байгаа. Гэхдээ бид бас гэнэтхэн Гачуурт ч юмуу, гэнэтхэн айлууд буучихаагүй. Тийм болохоор энэ асуудлыг нэг дор бөөгнөрүүлж шийдэх төсвийн бололцоо байхгүй учраас онц чухал шаардлагатайгаас нь эхлээд шийдэж эхлээд байгаа.
 
З.Энхболд:-Төсвийн тодотголын асуудлыг хэлэлцэж дууслаа. Дүгнэлт унших сайн дураараа унших, ажил хийх гишүүн байна уу? Шинэ гишүүн Шинэбаярыг томилчихъё. За нэгдүгээр асуудлыг хэлэлцэж дууслаа.
Ажлын хэсгийнхэн манай байгууллагынхан явж байж болно. 
 
Уг нь дарааллаараа бид Ургамал хамгааллын тухай олон улсын конвенцид Монгол Улс нэгдэн орсныг батлах ёстой. Танилцуулга хийх ёстой Хүнс, хөдөө аж ахуй, хөнгөн үйлдвэрийн сайд Бадамжунай Засгийн газар дээр байгаа учраас 3-р асуудлыг хэлэлцүүлж өгөөч гэж байна. 3-р асуудлыг танилцуулах Гадаад харилцааны сайд Батболд байна. 3-р асуудлаа хэлэлцэж эхлэе.
 
Сү.Батболд:-Байнгын хорооны дарга, эрхэм гишүүд ээ,
 
Гадаадын албан ёсны бичиг баримтыг баталгаажуулах шаардлагыг халах тухай конвенцийг 1961 онд баталсан бөгөөд өнөөдөр  тус конвенцид 93 улс нэгдэн ороод байна. Албан ёсны бичиг баримтыг аль болох хөнгөн шуурхай чирэгдэлгүй баталгаажуулж байхад уг конвенцийн зорилго оршиж байгаа юм.
 
Албан бус тоогоор гадаадын 30 гаруй улсад Монгол Улсын 130 гаруй мянган иргэн ажиллаж, амьдарч суралцаж байна. Энэ тоо улам өсөх хандлагатай байна. Хилийн чанад руу монгол иргэдийн шилжилт, хөдөлгөөн, оршин суух, суралцах явдал нэмэгдэхийн хэрээр иргэний бүртгэл хөтлөх, боловсрол эзэмших, эд хөрөнгө эзэмших болон захиран зарцуулах, шүүхийн шийдвэр гүйцэтгэх зэргээр тэдэнтэй холбоотой асуудлаар Монгол улсын албан ёсны баталгаажсан баримт бичиг олгох, эсвэл гадаадад үйлдсэн энэ төрлийн бичиг баримтыг дотоодод хэрэглэх шаардлага нэмэгдэж, энэ нь иргэдийн эрх ашгийг хамгаалах асуудлын чухал хэсэг болон тавигдаж байна.
 
Бичиг баримт баталгаажуулах олон улсын заншлын хэм хэмжээг удирдлага болгон Гадаад харилцааны яам гадаадад хэрэглэгдэх бичиг баримтыг баталгаажуулж ирлээ. Гэвч ийм баталгаажуулалтыг ХБНГУ хүлээн зөвшөөрөхгүй гэдгээ мэдэгдсэнээс гадна Монголын нотариатын баталгааг Европын зарим улсад хүлээн зөвшөөрөхгүй, иргэд бизнес эрхлэгчдэд чирэгдэл учруулж байна. 
 
Зарим улсад Гадаад хэргийн яамны баталгаажуулалтыг гадаадын дипломат төлөөлөгчийн болон консулын газар, цаашлаад Гадаад хэргийн яаманд дахин баталгаажуулсны дараагаар тухайн улсад хэрэглэх боломжтой болдог. Ингэснээр баталгаажуулалтын давхар давхар дамжлага бий болгож цаг зардал их гардаг.
 
Иймд энэхүү конвенцийг соёрхон батлах тухай хуулийн төсөл болон Монгол улсын тэмдэгтийн хураамжийн тухай хуульд бичиг баримт баталгаажуулж апостил гэрчилгээ олгосны хураамж тогтоох тухай нэмэлт оруулах тухай хуулийн төслийг боловсруулан Засгийн газрын 2008 оны 5-р сарын 14-ний өдрийн хуралдаанаар хэлэлцүүлж, УИХ-ын байнгын хороотой зөвшилцөхөөр тогтсон болно. Эдгээр хуулийн төслийг хэлэлцэж, зохих шийдвэр гаргаж өгөхийг хүсье. Анхаарал тавьсанд баярлалаа. Манай яамны ажлын хэсгийн нөхдүүд хүрэлцэн ирээд байж байна. Баттөмөр дарга болон нөхдүүд ирсэн байгаа.
 
З.Энхболд:-Баттөмөр-гэрээ эрх зүйн газрын захирал, Анхбаяр-гэрээ эрх зүйн газрын ажилтан гээд хоёр хүн байгаа юм байна. 
 
Гадаад харилцааны яамны танилцуулгаас асуух асуулттай гишүүд нэрээ өгье. Наранхүү гишүүн.
 
Х.Наранхүү:-Хэдий үеийн хэдэн онд батлагдсан конвенцийн тухай ярьж байна. Өмнө нь манайх энэ асуудлыг тэр үед хэлэлцэж байсан уу? энэ анх удаа ингэж энэ асуудал нь тавигдаж байгаа юмуу?
 
Ч.Баттөмөр:-Энэ бол анх олон улсын хувийн эрх зүйн Гааг дахь олон улсын бага хурал гэж байдаг. Энэ хурлаас 1961 онд энэ конвенцийг байгуулсан юм. Гарын үсэг зурж эхэлсэн. Хүчин төгөлдөр болсон нь 1965 оноос хүчин төгөлдөр болсон юм. Түүнээс хойш өнөөдрийг хүртэл ер нь зарим улс орны албан ёсны баримт бичгүүдийг нэг нэгэндээ хүлээн зөвшөөрөх асуудал янз бүрийн түвшинд яригдаж байгаад энийг ер нь хялбарчлах нь зүйтэй юм, олон шат дамжлагатай байна. Бусад улсууд янз бүрийн асуудал үүсгэж байна гэсэн энэ асуудлын хүрээнээс гишүүн зарим орнуудыг энэнд нэгдэж орох нь зүйтэй юмаа гэсэн ийм хүсэлтүүдийг гаргаж байсан. Энэ нь өнөөдрийг хүртэл 93 орон нэгдээд байгаа. Ер нь 65 онд хүчин төгөлдөр болсон конвенц.
 
Ц.Элбэгдорж:-Өөр нэг оронд гарсан баримт бичгийг Монгол улс шууд хүлээн зөвшөөрөх ч юмуу, тийм утгатай байна уу? энэ ер нь ямар утгатай юу вэ? Манай өөрийн хүлээж байгаа үүрэг нь юу вэ?
 
Ч.Баттөмөр:-Манай баримт бичгүүд байгаа. Боловсролын гэдэг юмуу, төрсөний гэрчилгээ гэдэг юмуу, гэрлэсэн баталгаа гэдэгюмуу. Энэ баримт бичгүүдийг авч очоод нөгөө улсууд үзүүлэхээр хэрвээ энэ абстелийн конвенцид оролцсон гишүүн орнууд бол шууд хүлээн зөвшөөрч байгаа. Энэ бол ямар нэгэн хуурамч баримт бичиг биш байна гэж үзэж байгаа юм л даа. Энэ бол өөрийнхөө баримт бичгийг л гадаад талдаа хүчин төгөлдөр юмаа гэж баталгаажуулахад нэг шугамаар оруулъя гэж. Зарим газар нотариатаар батлуулаад, дараа нь өөрийнхөө суугаа дипломат төлөөлөгчдийн газраар батлуулаад очиход хүлээн зөвшөөрөхгүй байгаа юм. Тэгэхээр энэ абстел гэдэг үг хэрэглээд дээд талд нь энэ гэрчилгээнийхээ толгойд францаар абстел гэдэг үгийг нь тавьж. Загвар нь байж байгаа л даа. Энэ бичгийг үзэх юм бол энэ ямар нэгэн маргаангүй, эргэлзээгүй ийм баримт бичиг байна гэж хүлээн зөвшөөрч байгаа. 
 
З.Энхболд:-Энэ чинь харилцан гадаадаас тийм хүний бас абстел гэдэг бичигтэй юм хүрээд ирвэл бид нар бас нотариат оролгүйгээр хүлээн зөвшөөрөх үүрэг хүлээнэ тийм үү?
 
Ч.Баттөмөр:-Тийм. Тийм учиртай. 
 
З.Энхболд:-Асуулт дууссан бол саналтай гишүүн байна уу? энэ нэгдсэн чуулганаар орохгүй, зөвшилцсөн тухай манай байнгын хорооны протокол Засгийн газар луу явбал болчих юм байна. 
 
Саналтай гишүүд байна уу? Саналтай гишүүд алга байна. 
 
Санал хураалгах томъёолол. Олон улсын хувийн эрх зүйн Гаагийн 9-р бага хурлаас 1961 оны 10 сарын 5-ны өдөр баталсан гадаадын албан ёсны бичиг баримтыг баталгаажуулах шаардлагыг халах тухай конвенцид нэгдэн орох тухай Засгийн газрын саналыг дэмжье гэсэн томъёоллоор санал хураалгая. Дэмжиж байгаа гишүүд гараа өргөе. 100 хувийн саналаар дэмжиж байна.
 
Энэ асуудлыг хэлэлцсэн Байнгын хорооны санал дүгнэлт, санал хураалтын талаар хуралдааны тэмдэглэлийг Засгийн газарт хүргүүлснээр энэ асуудал шийдэгдэж байгаа юм байна.
 
Гуравдугаар асуудал. Ургамал хамгааллын тухай олон улсын конвенцид Монгол улс нэгдэн орсныг соёрхон батлах тухай хуулийн төслийг хэлэлцэж эхлэе. 
 
Хүнс, хөдөө аж ахуйн яамныхан хэрэгтэй байна. Ургамал хамгаалах тухай олон улсын конвенцид Монгол улс нэгдэн орсныг соёрхон батлах тухай хуулийн төслийн хэлэлцэх эсэхийг хэлэлцэх гэж байна. Хүнс, хөдөө аж ахуй, хөнгөн үйлдвэрийн сайд Бадамжунай, тус яамны гадаад хамтын ажиллагааны хэлтсийн дарга Галсанбуян, тус яамны стратегийн бодлого төлөвлөлтийн газрын дарга Баянмөнх, тус газрын ахлах мэргэжилтэн Мэнджаргал, мөн мэргэжилтэн Оюунсувд нар ажлын хэсгээр ирсэн байна. За танилцуулгаа эхлэе.
 
Т.Бадамжунай:-УИХ-ын эрхэм гишүүд ээ,
 
Манай улс дэлхийн худалдааны байгууллагад 1996 онд гишүүнээр элсэн орж ургамлын эрүүл ахуйн арга хэмжээг хэрэгжүүлэх хэлэлцээрийг даган мөрдөх болсон. Монгол Улс НҮБ-ын Хүнс, хөдөө аж ахуйн байгууллагад гишүүнээр 1973 онд элсэн орсон бөгөөд 1990 оноос хүнс, хөдөө аж ахуйн салбарт төсөл хөтөлбөр хэрэгжүүлэх, тус байгууллагын ээлжит чуулган, хурал семинарт оролцох, төлөөлөгч солилцох замаар хамтын ажиллагаагаа эрчимтэй хөгжүүлж байгаа билээ.
 
Олон улсын ургамал хамгааллын конвенц нь НҮБ-ын хүнс, хөдөө аж ахуйн байгууллагад харьяалагддаг бөгөөд анх 1951 онд баталж, 1952 онд хүчин төгөлдөр болж хэрэгжиж эхэлсэн байна. Энэхүү конвенцид 1973, 1997 онд өөрчлөлт орсон болно. 
 
Конвенцийн зорилгонь ургамлын болон ургамлын гаэралтай бүтээгдэхүүний хортонг хянах,тэдгээрийголон улсад ялангуяа аюулд өртсөн улс нутгаас бусад улс нутагт тархахаас урьдчилан сэргийлэх явдал юм. Конвенц нь худалдаанд нөлөө үзүүлж байдаг, ургамлын эрүүл ахуйн арга хэмжээг хэрэглэх төдийгөөр хязгаарлагдахгүй, олон улсын үүрэгт нийцсэн үр ашигтай ургамалын эрүүл ахуйн системийг бий болгох хэрэгжүүлэхэд улс орнуудад туслах, олон тооны зүйл заалтыг багтаасан байна.
 
Ургамал хамгааллын олон улсын конвенцид нэгдэн орох тухай УИХ-ын Аюулгүй байдал, гадаад бодлогын болон Байгаль орчин, хүнс, хөдөө аж ахуйн байнгын хорооны 2008 оны 1-р сарын 15-ны өдрийн хуралдаанаар урьдчилан хэлэлцэж 100 хувийн саналаар нэгдэн орохыг дэмжсэн болно.
 
НҮБ-ын Хүнс, хөдөө аж ахуйн байгууллагаас 1951 онд баталсан Ургамал хамгааллын олон улсын конвенцид Монгол улс нэгдэн орсныг Засгийн газрын өргөн мэдүүлсэн, соёрхон батлах тухай хуулийн төслийг Засгийн газрын хуралдаанаар хэлэлцүүлж дэмжигдсэн болно.
 
УИХ-ын эрхэм гишүүд ээ, 
 
Ургамал хамгааллын олон улсын конвенцид нэгдэн орсныг соёрхон батлах тухай хуулийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа.
 
З.Энхболд:-Төсөл, танилцуулгатай холбогдуулж гишүүд асуулт асуух гишүүн байна уу?
 
Х.Наранхүү:-Конвенц нь өөрөө нийтлэг нэртэй юм, тэгсэн хэрнээ сая тодотгол хэлж ярихдаа бол гол нь энэ худалдаан дээр хяналт тавих тухай гээд тодотгол хэлээд байх юм, тэгэхээр энэ угаасаа ерөнхий конвенц нь тусдаа, дээр нь одоогийн бид нарын ярьж байгаа конвенц чинь зөвхөн энэ худалдаатай холбоотой хэсэг нь байна уу, эсвэл дотроо ийм тусгай зүйл ангитай гэдгийг нь тодотгож хэлсэн болж байна уу?
 
Т.Бадамжунай:-Нэлээн өргөн хүрээтэй конвенц байгаа гэсэн, түүний тодорхой нэг хэсэг нь энэ байгаа. 
 
З.Энхболд:-Санал дүгнэлттэй гишүүд байна уу? За асуултаа асууя.
 
Х.Наранхүү:-Ухаандаа манай үлдсэн цөөхөн ямар нэгэн аж үйлдвэр, хүний гар хүрээгүй тийм газар их цөөхөн үлдчихээд байгаа л даа. Нэг томоохон массив нь энэ Дорнодын тал. Тэгэхээр тэнд үнэхээр гадныхан бол ургамал энд тэнд байхгүй ховор юм их олон үлдсэн. Ер нь бараг дэлхийд ховор газар гээд байдаг. Гэтэл тэнд зам, гүүр, хилийн юм бариад эхэлчихсэн байж байдаг. Тэгэхээр наад конвенцид чинь элсчих юм бол бид нар юу гэхэв. Зам тээврийн асуудлаа ямар нэгэн байдлаар дахин хянаж үзэх шаардлага гарах уу, үгүй юу?
 
Т.Бадамжунай:-Ер нь одоогоор бид нар өөрсдөө мэдэж байгаа. Онгондуу байгаа нутаг орон гэвэл түүн талын тэр бүс нутаг мөн л дөө. Тэгэхдээ яг өнөөдөр би шууд тэр бол яг НҮБ-ын хэмжээний анхааралд байгаа, харилцан зөвшөөрөл авч байж шийдэх бүс нутаг мөн эсэхийг сайн хэлж мэдэхгүй байна. Тодруулъя. Хэрэв тийм бүс нутаг мөн гэж үзвэл зайлшгүй эргэж авч үзэж, харилцан ойлголцох хэмжээнд хүрэх байхаа гэж бодож байна.
 
З.Энхболд:-Өөр тодруулах юм байна уу?
 
П.Баянмөнх:-Наранхүү гишүүний асуултан дээр нэмж хариулъя. Энэ конвенцид нэгдэн орсноор бид конвенцийн зүйл заалтаар бусад улс орнуудад шаардлага тавих ийм боломж бүрдэх юм байгаа юм. Тухайлбал, Дорнод бүс нутгийн хязгаарт Япон, Солонгосын байгууллагууд нэлээд их судалгаа хийж байгаа. Сүүлийн үед Солонгосын Коика байгууллагаар шугамаар зүүн бүсийн мастер төлөвлөгөө боловсруулах чиглэлээр судалгаа хийж байгаа. Тэгэхээр цаашдаа бол ашиглалтын асуудал гараад ирэх юм бол бид нар ямар төрлийн таримал тарих юм, ямар төрлийн ургамал тарих юм, тэрэн дээр нь ямар шаардлагыг конвенцийн хүрээнд тавих юм бэ гэдэг ийм бас боломж бүрдэх юм.
 
З.Энхболд:-Наранхүү гишүүний асуулт бол ийм л байна шүү дээ. Бид конвенцид орсноороо үүрэг хүлээгээд одоогоор Дорнод бүсийг хөгжүүлэх гэж байгаа төлөвлөгөөнөөсөө татгалзах уу, үгүй юу гэдэг ийм л асуулт байна л даа. НҮБ-ын конвенциуд бол харьцангуй чөлөөтэй байдаг шүү дээ. Хэсэгчлэн зөвшөөрөх, бүрмөсөн зөвшөөрөх, зөвшөөрөхдөө бас нөхцөлтэй зөвшөөрөх. Ер нь улс орнуудад зайлшгүй биелүүлэх, тухайн бүс нутгийн хөгжлийн төлөвлөгөөнөөс татгалзах хүртэл тийм конвенц одоогийн байдлаар санахгүй л байна л даа.
 
За саналтай гишүүд байна уу? алга байна. Хуулийн төслийг хэлэлцэх асуудлаар саналхураалт явуулъя. Их Хурлаар орно. Одоо бид нар хэлэлцэх эсэхээ ярьж байгаа юм. Ургамал хамгааллын тухай олон улсын конвенцид Монгол Улс нэгдэн орсныг соёрхон батлах тухай хуулийн төслийг УИХ-ын чуулганы хуралдааны дэгийн 29.1.1-д заасны дагуу соёрхон батлах нь зүйтэй гэсэн томъёоллоор санал хураалгая, дэмжиж байгаа гишүүд гараа өргөнө үү. 100 хувийн саналаар дэмжиж байна. Наранхүү гишүүн илтгэнэ. 
 
За ингээд 3-р асуудлаа хэлэлцэж дууслаа. Хуралд ирсэн гишүүдэд баярлалаа. Өнөөдрийн байнгын хорооны хурал хаагдаж байна.
 
 
 
 
 
Соронзон хальснаас хянаж буулгасан:
 
ХУРАЛДААНЫ ТЭМДЭГЛЭЛ ХӨТЛӨГЧ                                    Ц.НАРАНТУЯА
 
 
 
 
 
 
 

 

